
Sirkumpolára/arktalaš guovlu 

antárktalaš guovlu 

globus lea eanaspáppa modealla. 
jos mii geahčadit globu sa  , de mii 
oaidnit ahte das lea davvipola ja 
mátta pola. Sihke davvin ja mád-
din lea jiekŋa. davvi pola gohčo-
duvvo maiddái namain arktalaš 
guovlu. dáppe ásset olbmot . nup-
pe geahčen lea máttapola mii fas 
gohčoduvvo na main  antárktalaš 

guovlu. doppe eai ása olbmot. 
davimus guovlu  gohčoduvvo 
maiddái sirkumpolára guovlun. 
Sirkum  sátni mearkkaša birra. 
Sirkum polára mearkkaša birra 
pola. dat fas mearkkaša ahte mii 
dán girjjis sáhttit lohkat guovlluid 
ja álbmogiid birra geat davvipola 
birra ásset.

Sirkumpolára guoVlu 

álbmogiid olmmošjoavkkuid

Sirkumpolára eamiálbmogat 

Inuhka nuorat, Ruoná eatnamis. 
inuhka sátni mearkkaša: Olmmoš. 

dán oaSiS oaHpat

  mii eamiálbmot lea

 geat leat sirkumpolára eamiálbmogat

 gos sirkumpolára eamiálbmogat ásset 

 geat otne ráđđejit sirkumpolára eamiálbmogiid 
guovlluin

1/10 oassi eanaspáppas lea sirkumpolára guovlu, 
muhto dušše unna oasáš máilmmi álbmogis orru 
dáppe. miehtá máilmmi leat riikkat main leat eatna-
mat gitta sirkumpolára guovlluin. dat leat ruošša, 
uSa, kanada, norga, islánda, Suopma ja ruoŧŧa. ka-
laallit nunaat lea sierra riika. inuhkat, čuvččat, first 
nations, nenecat ja sámit leat sirkumpolára guovl-
luid eamiálbmogat. Sii ledje dáid guovlluin ovdal go 
kolonisttat ásahedje riikkarájiid. Sii leat orron dáin 
guovlluin nu guhká ahte áiggiid čađa leat oahppan 
birget buolašguovlluin. 

eamiálbmogat vuosttaš 
olbmot geat bohte ja ásai-
duvve muhtin guvlui

Čukča almmái/dievdu gárvvis meara bivdit iežas 
kajáhkain. Sii ásset Sibirjjás, davvi nuorta Ruoššas. 

inuHkat 
Inuhkka mearkkaša: Olmmoš. inuhkat ás-
set alaskas, kanadas, kalaallit nunaatas 
ja davvi-nuorta ruoššas ja leat dáid 
guovlluid eamiálbmogat. Sii ásset 
bieđgguid ja leat áiggiid čađa ovddidan 
iešguđet eallin  vugiid, gielaid ja kultuvr-
raid. Sii johtet ja čuvvot elliid johtolagaid. 

Davvi Kanada netsilikat-álbmot leat 
čeahpit bivdit njuorj juid danne go sii ás-
set mearra gáttis ja dán guovllus leat ollu 
njuorjjut. Inupiahtat-álbmot ásset goap-
pat bealde Bering meara. Muhtimat ásset 
Alaskas ja muhtimat Ruoš šas. Sii bivdet 
fas fálláid ja morššaid. 

Caribou-inuhkat ásset fas Davvi Kanada 
sis eatnamis ja bivdet bohccuid, go dat 
leat sin guovllus ollu. Caribou lea boazu. 
Kalaallit Nunaat lea máilmmi stuorámus 
suolu, ja doppe ásset eanemus inuhkat. 
Sii bivdet njuorjjuid, guliid, širráid ja 
jiekŋa guovžžaid. Álggus sii bivde dušše 
njuolain ja dávggiin. 

Ain ollugat ellet bivdduin, muhto dál 
leat sis muohta skohterat ja bissut. 
Njuorjjonáhkiid ja eará arktalaš elliid náh-
kiid ii leat álki vuovdit go birasgáhtten 
searvvit vuostálastet ja ávžžuhit riikkaid 
gieldit daid oastimis. Máilmmis leat bir-
rasii 90 000 inuhka, ja beal li dain ásset 
Kalaallit Nunaatas.

bieđgguid guhkkin eret guđet guimmiin 
eallinvugiid vugiid mo eallit
johtolagaid báikkit gos eallit johtet
goappat bealde guktui bealde
fálláid stuorámus mearaealli
morššaid mearaealli mas leat guhkes vilges 
čalámat (bánit)
sis eatnamis guhkkin eret mearragáttis
širráid reahkaid
njuolain muorra mas lea bastilis niibi geažis
dávggiin dávggiin báhčá njuola
birasgáhtten searvvit searvvit mat dáhttot 
gáhttet luonddu ja birrasa
vuostálastet barget vuostá
gieldit ii diktit

Nunavuta 
caribou-inuhkat.

ČuVČČat
Čuvččat ásset Čukčamearragáttis ja bering nuorre-
gáttis Čukčanjárggas, Sibirjjá nuortalea mos guovllus. 
Mearragáttečuvččat gohčodit ieža set Anqallyt:n. Sii 
bivdet mearraelliid nugo njuorj juid ja fálláid. Sii bivdet 
maid bohccuid ja jiekŋa guovžžaid. Sii leat ásahan dá-
luid ja ásset fásta ovtta báikkis. Siseatnančuvččat joh-
tet bohccuiguin mearragátti ja siseatnama gaskka. Sii 
gohčodit iežaset Čauču:n mii meark kaša: boazorikkis. 

Ledje čuvččat geat álggus ovddidedje Siberian Husky 
beatnat náli, ja geavahiš gohte daid geassimii ja fiev-
run. Dát beatnat nálli birge bures buolašin, ja lea gievra 
geassit reagaid ja gálvvuid. Dat geava huvvo jit fievrun 
guhkes mátkkiide jieŋaid alde ja moalkás duovdagiid 
mielde. Leat birrasii 15 000 čuvčča. Sii hállet ruoššagiela 
ja čuvčča giela. Čuvččat bivdet njuorjjuid kajáhkain ja 
umiáhkain. Sii bivdet sihke luosa ja bohccuid firpmiin.

Čuvččagánda Sibirjjás Ruoššas. 

ásset fásta eai sirddaš dahje 
jođe
reagaid reahka, man alde 
čohkká dahje man ala bidjá 
gálvvuid ja heŋgesta beatna-
giid dahje skohtera maŋŋái. 
moalkás mohkkás luodda/
geaidnu 
duovdagiid duovdagat leat 
várit, vuovddit, leagit, čorut, 
gobit ja buot hámit mat 
luonddus gávdnojit
umiáhkain stuorát fanas mas 
sáhttet leat fárus eambbo go 
dušše okta

FirSt nationS
First nations lea kanada eamiálbmot. First 
Nations álbmogiidda lea bearaš ja sohka 
dehálaš. Sii johtet ovttas elliid maŋis ja biv-
det stuorra elliid nugo ealggaid, guovžžaid, 
bison ja caribou. boralottit ja meahci eallit 
maid leat dehálaččat borramuššan ja ávnna-
sin. Geasset bivdet guliid jogain. 

Vuosttaš eurohpalaččat geat bohte ja ásai-
duvve Kana dai, válde guovlluid ja eatnamiid 
alcceseaset. Sii huksejedje reserváhtaid 
ja bágge jedje First Nations álbmoga fárret 
daidda, vai sii sáhtte eatnamiid geavahit nu 
mo ieža dáhtto. 

Dál ain Kanada First Nations gillájit go 
huksen ja oljoroggamat goaridit ja billistit 
bivdoeatnamiid. 

First nations reserváhta.

Miellačájeheapmi oljosáddo buvttadeami 
vuostá.

Vancouver First nations.

boralottit lottit mat borret eará elliid ja ráppiid
meahci eallit eallit mat orrot meahcis, omd. 
njoam mil
reserváhtaid gárvves stobuid maidda olbmot 
galge fárret

nenecat
nenecat ásset davvi-ruoššas. Sii johtet bohc-
cuiguin mearragáddái giđđat. Čakčat johtet 
fas čakča- ja dálveorohagaide siseatnamis. 
Nenecaid guovllut leat viidát. Dohko ii mana 
biilageaidnu. Gálvvut nugo sohkar ja jáffut 
bohtet helikopteriid mielde. Boazu addá ol-
bmuide buot maid dárbbašit. Bohccot leat 
vuohkkasat fievrrideapmái maiddái. Mánát 
álget skuvlii 6 jahkásažžan ja vázzet skuvlla 
gitta dassá go leat 16 jahkásaččat. Stuorra 
oasi jagis fertejit ássat internáhtas. Dat dahká 
ahte mánát fertejit fárret eret eatnis, áhčis ja 
boazodoalus. 

Nenecaid lohku lea sullii 8 000. Maŋimuš 
áiggiid lea leamaš stuorra máilmmiviidosaš 
beroštupmi stuorra oljohivvodahkii mii 
čájehuvvo gávdno nenecaid árbevirolaš 
guohtuneatnamiin. 

 Nenecat Davvi-Ruoššas.

vuohkkasat buorit
internáhtas báiki gos ferte orrut dan botta 
go vázzá skuvlla

Nenecanieida ráhkkanahttimin vuodjen hearggi.

Nenecat sáimmastallamin. 

Sámit
Sámiid árbevirolaš ássanguovllut leat lulli-norgga 
siseatnama nuortaguovllus, davvi-norggas, davvi- 
Suomas, davvi-ruoŧas ja davvi-ruoššas. Sámit leat 
Eurohpá áidna eamiálbmot. Jos vel ásset ge njealji 
iešguđet riikkas, de leat sis oktasaš historjá, giella, 
kultuvra ja birgenláhki. Sii hállet sámegiela ja riikkaid 
váldo giela. Muhtin sápmelaččat leat massán gielaset go 
ii leat leamaš sámegieloahpahus skuvllas. 

Muhtin sámit ellet boazodoaluin. Sii johtet bohccuiguin 
siseatnamis mearragáddái. Muhtin sámit ellet eana-
doaluin, earát fas guolástemiin dahje meahcástemiin. 
Muhtimat barget kantuvrrain, oahpahead djin, hukse-
jeaddjin, buvda bargin dahje eará. 

Leat oktiibuot birrasii 70 000 sápmelačča. Birrasii 40 
000 dain ásset Norggas. Birrasii 17 000 ásset Ruoŧas, 
birrasii 7 500 Suomas ja birrasii 2 000 Ruoššas. 

birgenláhki vuohki mo birget 
eallimis

Dál turisttat ja earát sáhttet 
oahppat sámiid árbevieruid ja 
kultuvrra birra. 

Mearrasámit guolásteamen.

Oahptii Iŋgá, Iŋga Guttorm. 
Oahpaheaddjit buvttadit maid 
dehálaš sámegieloahppomate-
riála ja oahppogirjjiid.

loga S. 5, 7 ja VáStit
1. Eanaspáppas leat guokte pola. Guđe polas ásset 

olbmot ? 

2. Maid mearkkaša sátni sirkum?  

3. Man stuorra oassi eanaspáppas lea sirkumpolára 
guovlu? 

4. Guđe riikkain leat eatnamat sirkumpolára guovlluin? 

5. Mii lea eamiálbmot? 

6. Namut muhtin sirkumpolára eamiálbmogiid?
 

daga ja oaHpa eambbo
1. Oahpaheaddjis lea sirkumpolára guovlluid kárta. 

Merkejehket kártii gos dat iešguđet eamiálbmogat 
ásset.  

2.  Geat dál ráđđejit daid guovlluin gos eamiálbmogat 
álggus ledje? Gávnna leavggaid ja sárggo daid kártii! 

3.  Oza govaid ja sárggu/ivdne iešguđet guovlluid 
sámegávttiid!

Sirkumpolára guovlluid 
kárta. Dákkár kártta fidnet 
oahpaheaddjis.



dán oaSiS oaHpat

  maid sirkumpolára eamiálbmogat bivdet

  mo sii ávkkástallet luonddu

  logadettiin deavdit ráidonotáhta

logadettiin dan botta go lohká

birget buolaš guoVlluin



ruosti gáski
guovddážis deháleamos
johtolagaid guovllut gos eallit 
johtet
siivvuid jođuid
urtasat šattut maid gávdná  
luonddus ja maid sáhttá 
borrat 

Sirkumpolára eamiálbmogat ásset máilmmi buolla-
šea mos guovllus. ruosti buollašat, muohta ja jiekŋa 
leat dábálaččat. 

Sirkumpolára eamiálbmogiidda lea bivdu guovddá-
žis eallimis. jos eai máhte bivdit , ja eallit eai gávdno, 
de sáhttet olbmot nealgut ja galbmot. elliin fidne-
jit borramuša, biktasiid ja ollu eará maid dárbbašit 
eallimis. Čeahpes bivdi diehtá ollu elliid johtolagaid, 
dálk kiid, muohttaga, jieŋa ja siivvuid birra. Sirkum-
polára eamiálbmogat máhttet muohttagis ja jieŋas 
maid atnit ávkki. šattut, muorat, urtasat ja muorjjit 
leat elliide biebmun ja ávkin  maiddái olbmuide. 

17



Inuhkka njuovvamin čoarvebuovjaga. Kalaallit 
Nunaat.

biVdu
Álbmogat geat ellet buolaš guovlluin, 
fertejit diehtit gos eallit johtet, ja máht-
tit bivdit jos galget birget. buot maid sii 
dárbbašit eallimii, fidnejit elliin maid 
bivdet. Sii fertejit leat gárvát dasa ahte 
dálkkit ja dilit fáhkka sáhttet nuppástuv-
vat. Danne vurke jit borramuša feara gosa 
johtolagaide. Johtolagaid alde galgá gávd-
not borramuš jos ii joavdda bivdomátkkis 
ruoktot mearri duvvon áigái. Lea maid 
dábálaš ahte álo leat guokte niibbi, jos 
nubbi láhppo dahje billašuvvá. 

Áhčit oahpahit bivddu gánddai dasaset 
vai sii galget birget ieža go šaddet 
rávisolmmožin. Inuhkaid gaskkas lea 
stuorra ávvubeaivi go gánda  vuosttaš 
háve ieš lea bivdán ja goddán njuorjju  
dahje eará mearaealli. 

Njuorjobivdu jieŋa alde. 
Inuhka albmát/dievddut 
vur det dassá go njuorju 
guov lala rudneráiggis, ja de 
čug gejit bastilis sáittiin. Dát 
bivdovuohki lea leamaš ja 
lea ain dábálaš sirkum polára 
guovlluin.

Jiekŋaguovžža njuovvamin. Jiekŋaguovžžas lea 
buorre náhkki mas duddjojit biktasiid.

fáhkka dastán, johtilit
nuppástuvvat rievdat
vurkejit seastit, rádjat
bivdomátkkis bivddus
billašuvvá ii šat doaimma
gánddaidasaset iežaset 
gánddaide /bártniide
rávisolmmožin ollesolmmožin
ávvubeaivi illobeaivi



19

Kalaallit Nunaat inuhkat. Áddjá ja gánda ovttas mearra bivddus.  

Inuhkat bivdet girdi hálkkaid firpmiin loddebávttiin. Kalaallit Nunaat. 

boazu

Boazu lea dábálaš ealli sihke Alaskas, Sibirjjás ja 
Sámis. goddebivdu ja boazodoallu leat dehálaš 
eallinvuohki sirkumpolára eami álbmogiid gask-
kas. olbmuide geat boazodoaluin ellet, lea 
boazu guovddážis eallimis. Boazu lea lea maš 
mielde hábmemin olbmuid jurdagiid, dábiid ja 
eallinvugiid. 

Bohccos fidnejit náhkiid bivttas teapmái, gáp-
magiidda, lávvoloavdagiidda ja gokča siidda. 
Bierggu ja siskkožiid borret. Suonain batnet/
botnet árppu mainna gorrot náhkkebiktasiid 
ja gápmagiid. Dávttiid ja čorvviid geavahit ávn-
nasin, reaidun, čikŋan ja duhkorassan. Boazu 
lea leamaš ja lea ain muhtin sajiin maid ávkin 
fievrun. 

atnit áVkki luondduS Neneca nieida misiin. Nenecat ellet 
boazodoaluin. 

goddebivdu bivdit bohccuid main ii 
leat mearka, ja ii oktage oamas
eallinvuohki vuohki mo eallit ja 
birget 
dábiid vieruid
siskkožiid čoalit, vuoivasat, váibmu, 
varra
fievrun juoga mainna sáhttá 
fievrridit  ávdnasiid 

Čuvččat riidejit herggiin. 

Čukčaalmmái heargeraidduin 
jođus Sibirjjás Ruoššas. 

njuorju ja eará mearaeallit

Njuorju lea leamaš ja lea ain okta dain dehá-
leamos mearaelliin sirkumpolára guovlluin. das 
fidnejit olbmot bierggu, vuoivasa ja buoiddi 
borramuššan. Ovdal geavahedje buoiddi maid 
čuvgii ja lieggasii. Náhkiid geavahit bivttasin, 
gáman, govččasin ja maiddái báddin ja siibman. 
Suonaid ja asehis náhkiid batnet ja geavahit 
goarrun árpun. Ovdal goikadedje čoliid maid. 
Dat heivejedje gođiide glássan, čáhcejeahkki 
ano ráhkkan ja goavdá bajožin. Kajáhkaid skoa-
đas  tit njuorjjo- ja morššanáhkiin maid gorrot 
oktii čáhcejeahkki sávnnjiiguin. Ovdal go spih-
ká riid fidnii buvddas oastit, dahke sii daid 
moršša  čalámiin. Kajáhkka lea geahpas ja álki 
stivret. 

Njuorju.

siibman guolástan “báddi”
glássan lásen
čáhcejeahkki ávnnas mii ii luoitte 
čázi, fanas berre leat čáhcejeahkki
goavdá noaiddi rumbu, meavrres-
gárri
skoađastit olggoža bidjat
morššačalámiin moršša guhkes 
“bánit” 



23

skábman sevdnjesáiggi
biejustis iežas biejus
čivge oažžu čivggaid

Jiekŋaguovža.

jiekŋaguovža

Jiekŋaguovža gávdno duššefal sirkumpolá-
ra davimus guovlluin danne go dat loaktá 
buoremu sat doppe gos lea ollu jiekŋa. Dálvet 
ja skábman dat orru biejustis ja dávjá dalle 
maid čivge. Čuvgesáiggis dat johtá stuorra 
jiekŋabalduid mielde áhpái ja bivdá ja borrá 
njuorjjuid. Dađi bahábut lea jiekŋa suddamin 
ja eai leat šat ollu jiekŋabaldut maid mielde 
jiekŋaguovža sáhttá johtit. Leat maŋimuš áig-
giid gávdnon ollu duššan jiekŋaguovžžat go leat 
dasa šaddan menddo guhkes gaskkat vuodjat. 
Sirkumpolára eamiálbmogat leat álo bivdán 
jiekŋaguovžžaid. das fidnejit sihke bierggu ja 
buori náhki mas duddjojit liegga biktasiid. 

beana, olbmo reaŋga

Čuvččat ledje vuosttaš álbmogat geat geavahiš   gohte 
beatnagiid fievrun bivdomátkkiin. Dat sáhtte geassit 
lossa gurpmiid guhkes gask kaid. Beatnagiin lea maid 
buorre njunni mainna hakset ábi čázi. Dalle sáhttá 
olmmoš diehtit lea go jiekŋa doarvái assái ja sihkkar 
johtimii. Sápmelaččat geava hit beatnagiid earret 
eará bohccuid guođo  heapmái. 

Beatnagat geavahuvvojit 
fievrun guhkes gaskkaid 
badjel.

reaŋga veahkki, bálvaleaddji
gurpmiid lástta, nođiid, 
gurppiid 

Sámis lea beana buorre 
guođohanreaŋga.

Gámasuoinnit nuvttohiin ja 
čázehiin doalahit julggiid goik-
kisin ja liekkasin. 

Luopmánat leat njálgát ja dain 
leat ollu buorit bibmosat maid 
olbmot dárbbašit.

šattut, muorjjit ja urtasat

Sirkumpolára eamiálbmogat leat áiggiid čađa oahppan 
geavahit guovllu šattuid, murjjiid, suinniid ja ur ta siid. 
Gámasuoinnit leat buorit nahkehit gápma giid sisa vai 
juolggit bissot goikkisin ja liekkasin. Soahke  lasttaiguin 
vuššet deaja, ja juomu firrot mielkái čoavjebákčasiid 
vuostá. Muorjjit leat meastun ja herskon. Muorat leat 
ávkin liggemii ja ollu ávdnasiidda. muhtin muorat leat 
bassit ja geava huvvojit goav dáide. 

firrot lasihit, seaguhit
meastun firrojuvvon muorjjit
goavdáide noiddiid meavrres-
gáriide

luondu oaHpaHa olbmo
Luondu čuovvu iežas lágaid ja das leat fámut maidda 
olbmuid fámut eai bastte. Dan dihtet sirkum polára 
eamiálbmogat geat ellet luonddus. Danne sii atnet 
luonddus árvvu. Sis leat ollu dieđut muohttagiid, 
siiv vuid, biekkaid, jieŋaid, ábiid ja elliid birra. ollu 
dan maid sii máhttet ja dihtet, ii sáhte oahppat girj-
jiin. Dán máhtu ja dieđuid leat sii vásihan, čohkken 
ja vurkkodan máttuid rájes. Dát leat dieđut maid sii 
dárbbašit jos galget birget luonddus. Dieđut ellet ain 
sin gielain, dábiin ja eallinvugiin. 

Lea dehálaš ahte sirkumpolára eamiálbmogat besset 
eallit nu go sii leat hárjánan, muđui sáhttá sidjiide 
šaddat váttis bisuhit kultuvrraset ja sin birgen láhki ja 
dieđut sáhttet jávkat. 

eai bastte eai ole, eai 
nákce , eai biđe rievdadit , 
nuppástuhttit 
árvvu čájehit ahte sii 
gudnejahttet 
ábiid mearaid
vásihan oahppan, dovdan
máttuid álgoolbmuid

Inupiahta almmái/dievdu Alaskas ráhkkaneamen 
fálesbivdui.

Arktalaš guovlluin lea nu buolaš ahte ii sáhte goaivut čáhcebohcciid eatnanvuollái. 
Eatnamis lea oppa áigge jiekŋa. Dat gohčo duvvo namain permabuollašat. Dás oaidnit 
ahte čáhcebohccit golget ja čáhci galbmo. Govva lea Jakutskas, Sibirjjás, Ruoššas. 

Rievssatgárdi Sámis.



Muohtagoađit dahkkojit ceavvi muohttagis. 
Oasit bardojit badjálaga ja suddjejit bures 
sihke buollaša, guolddu ja jienaid vuostá. 

suojit suodjala dálkkiid ja 
buollašiid vuostá 
loavddan govččas maid bidjá 
lávvo muoraid ala vai šaddá 
lávvu
rudneráiggis ráigi jieŋas

Sámi lávvu. 

Suojit ja ássandálut

Bivddu geažil leat olbmot ferten johtit elliid maŋis. 
Danne sii fuomášedje lávuid ja gođiid maid lea álki 
ceggestit, njeaidit ja fievrridit fas dárb bu mielde. 
lávvu ja goahti ledje ja leat ain áibbas dábálaš 
ássan dállu miehtá sirkumpolára guovllu. loavd dan 
leat leamaš náhkit. Duoddaris ja jiekŋa mea raid alde 
eai leat muorat maiguin sáhttá dahkat lávvomuoraid. 
Inuhkat fuomá šedje hukset muohtagođiid (igloo) 
jieŋa ala. Igloo lea buorre suodji buolla šiid ja biek-
kaid vuostá dan botta go vurdet njuorjju guovlalit 
rudne ráiggis. 

Olbmuid orrunsadji goađis lea badjelis go 
sisa boahtin ráigi. Buolaš báhcá roggái, ja 
olbmot bivvet bures goađis.



Fálládávttit ja kajáhkkarikkit Barrowas, Alaskas.

Dál ásset inuhkat dábálaš stobuin. Šerresivnnat stobut Kalaallit Nunaatas. 

29

Fálládávttit leat vuohkkasat go áigu hukset ássan dálu 
dakkár sadjái gos eai gávdno muorat. Sirkum polára 
eami álbmogat geavahit fálládávttiid go huk se jit geasse-
orohahkii ásodagaid. Dan ala lea álki bardilit darffiid ja 
geđggiid. Dán áigge eatnašat ásset dábálaš dáluin.



rábehat  muohtagápmagat

biktasat ja ávdnasat

Sirkumpolára eamiálbmogat duddjojit luonddu-
ávdnasiiguin ávkkálaš biergasiid mat leat: Sabehat, 
rábehat , anoráhkka, kajáhkka , umiaq, beaiveglásat, 
geres , reahka, beana reahka, nuvttohat, beaska, ulu.

umiaq. 
Nissoniid fanas skoađas-
tuvvon njuorjjo náhkiin. 
Čukčameara gáttis.

beanareahka.

ulu. Nissoniid niibi. Ulu 
lea vuogas dállo doalus go 
galgá biergguid rihttet ja 
guliid luddet.

Nunavut inuhka nisu 
gárvvisteamen guvžžá. 
Kanada. 



beaskkat ledje dálvet dábálaš 
olgguldas gárvvut miehtá Sámi. Dat 
leat dahkkon bohcconáhkis.

Inuhkanisu Ruonáeatnamis. Buvssat 
dahkkon jiekŋa guovžža náhkis ja 
anoráhkka dahkkon njuorjjonáhkis. 
Olbmot leat áiggiid čađa oahppan 
mo gárvvuid duddjot vai bivvet.

Dihtet go ahte sirkumpolára eami-
álbmogat ledje vuosttaš olbmot geat 
duddjojedje ja geavahedje beaive-
glásaid/ beaivelásiid? 

loga S. 17 ja VáStit
1. Makkár dálkkádat lea dábálaš sirkum-

polára guovlluin? 

2. Mii lea sirkumpolára eamiálbmogiidda 
guovddážis eallimis? 

3. Maid fidnejit sii elliin?

 

govahala jurddaš
luondduealáhusat olbmot geat barget 
luonddus, omd. meahcásteapmi, guolás-
teapmi

daga ja oaHpa eambbo 
1. Ásahehket joavkkuid. Geahččalehket 

birget luonddus 3 beaivvi! 
 

2. govahala ahte fáhkka eai gávdno ávd-
nasat ja dávvirat maid don leat hárjá-
nan geavahit juohke beaivvi. Ruđas ii 
leat árvu, go buvddat eai gávdno šat. 
Čále muitalusa das mo don livččet bir-
get doppe gos don ásat.  

3. Guorahallet! Makkár luondduealá-
husat leat din guovlluin? Válljejehket 
muhtin luondduealáhusa maid 
čuovvu behtet muhtin áigge. Čállet 
beaivegirjji! Árvvoštallet: Maid lehpet 
oahppan? 

4. Digaštallet ja guorahallet: Makkár 
borra mušaid ja ávdnasiid sáhttá  
luonddus (din guovllus) viežžat 
dan sadjái go buvd das? Mo dát lea 
luonddugáhtten? 

5. Loga s. 16–31. Daga seammá ráido-
notáhta girjásat ja gárvvis dán: 



atnit ávkki luonddus

Boazu Njuorju Beana Muorat, šattut ja 
urtasat

- bohccobierggu

33

Sirkumpolára eamiálbmogiid 

oSkkoldagat
dán oaSiS oaHpat

  Sielu ja inua birra

  mo sirkumpolára eamiálbmogat giitet ja gudnejahttet 
luonddu

  maid noaidi bargá

  mo olbmot ávvudedje stuora dáhpáhusaid eallimis

vuoiŋŋat oaidnemeahttun 
fámut
inua luođu/luonddu ja ávdna-
siid vuoiŋŋat
gutnejahttit čájehit árvvu
ráŋggáštit mávssahit
goavddis meavrresgárri
šiela ávnnas mii galgá suodja-
lit dahje buktit erenoamáš 
fámuid dahje attáldagaid
eallinguoimmi moarssi dahje 
irggi 
gobiide ráigi dahje heivvolaš 
vuoládus eatnamis

Kárta čájeha sirkumpolára 
guovlluid gos olbmot dorvvas-
tit luondduoskui.

Sirkumpolára eamiálbmogat jáhkket ahte luođus dahje 
luonddus, eallis, olbmos ja ávdnasis leat vuoiŋŋat. 
olbmuin ja elliin lea siellu, ja luođus ja ávdnasiin lea 
fas inua. Sii jáhkket maid ahte muhtin áddjá ássá má-
nus. Su sii gohčodit mánu áddján, ja son stivre buot 
eatnama dáhpáhusaid. ábiid nisu, Sedna fas ássá ábis 
ja stivre buot mearaelliid. 

Sirkumpolára eami álbmo giid da leat eallit dehálaččat 
jos sii galget birget. Sis leat iešguđet vuogit mo 
gutnejahttit ja giitit luođu/luond du ja elliid dan ovddas 
maid fidnejit. jos olbmot eai muitt e giitit luođu/
luonddu ja elliid, ja eai láhtte čáb bát luondduin, 
sáhttet vuoiŋŋat ráŋggáštit. 

noai  di galgá dikšut olbmuid ja vuoiŋŋaid gaska vuo-
đaid. noai di gohčoduvvo Sibirjjá eamiálbmogiid 
gaskkas namain šaman, ja kalaallit nunaat inuhkaid 
gaskkas fas aŋgakkoq. Sus lea goavddis maid geavaha 
go noi do ša. 

mánát ožžot šiela go riegádit. nuorat deivet eallin-
guoimmi go orohagat geasset sirdet buori bivdosajiide. 
Sii jurddašit ahte jápmánolbmuid sielut riegádit ođđa-
sit. jápmánolbmo rupmaša hávdádit gobiide maid 
gokčet geđggiiguin. 



 

Si
rk

u
m

po
lá

ra
 e

a
m

iá
lb

m
o

g
at

 

36

mánu áddjá ja ábiid nisu, Sedna
Sirkumpolára eamiálbmogiin ii leat sivdni-
deaddji dahje Ipmil. Sii jáhkket ahte eana 
lea álo leamaš, muhto ii leat álo leamaš 
nu mo dál lea. 

inuhkat jáhkket ahte mánu áddjá  ja ábiid 
nisu, Sedna, geahččaba bear rái ahte 
eatnamat ja ábit bissot nu mo galget. 
Mánu áddjá lea stuoris ja lea gárvodan 
jiekŋaguovžžanáhkiin. Son ássá mánus. 
Doppe son čohkká ja čuovvu dárkilit 

mielde mo olbmot rasset luođuin dah-
je luondduin ja elliin. Son stivre ulli ja 
fiervvá, dálkkiid ja mearrida geat galget 
šaddat áhpehisvuhtii. Ábiid nisu, Sedna 
fas orru ábis. Doppe son geahččá bearrái 
buot mearaelliid ja mearrida goas dahje 
gii oažžu sállaša. 

Mánu áddjá ja Sedna stivreba olbmo eal-
lima, elliid ja luođu/ luonddu nu ahte dat 
bissu nu mo galgá. Muitalusa Sedna birra 
sáhtát lohkat s. 41. 

Vuoiŋŋat sáhttet leat elliin, jávrriin, 
geđggiin...

luođu daHje luonddu Vuoiŋŋat

sállaša dan maid fidne bivddus, omd 
guliid  dahje njuorjjuid

gula gula
Gula gula
Nieida
Gánda
Gula máttut dál du čurvot
Manin attát eatnama duolvat 
Mirkkoduvvot
Goariduvvot

Gula jiena
Nieida
Gánda
Gula máttaráhkuid jiena
Eana lea min buohkaid eadni
Dan jos goddit ieža jápmit

Leat go diktán iežat báidnot
Leat go ieš ge mielde gilvvus
Gula máttut dál dus jerret
Itgo don muitte gos don vulget

Dus leat oappát
Dus leat vieljat
Lulli-amerihká arvevuvddiin
Ruonáeatnama geađgerittuin
Itgo don muitte gos don vulget

Gula gula
Nieida
Gánda
Gula máttut dál du čurvot
Manin attát eatnama duolvat
Mirkkoduvvot
Goariduvvot

Gula gula
Nieida
Gánda
Gula máttaráhkuid jiena
Eana lea min buohkaid eadni
Dan jos goddit ieža jápmit



Dát ávdnasat leat leamaš muhtin 
máttu. Dain lea su siellu ja galget 
muittuhit su.

Govvosiin lea inua.

Siellu ja inua

Sirkumpolára eamiálbmogat jurddašit ahte 
buot olbmuin ja elliin lea siellu. Váriin, jogain, 
duoddariin, geđggiin, muorain ja ávdnasiin lea 
fas Inua. inua lea duovdagiid ja ávdnasiid eal-
linfápmu mii dikšu ja nanne oktavuođa gaskal 
olbmuid, elliid, luođu/luonddu ja ávdnasiid. 
Sielut leat máttut mat mearridit elliid ja olb-
muid badjel. 

Olbmot fertejit árv vus atnit ja giitit elliid sielu ja 
luođu/luonddu Inua vai eallimis manná bures. 
Jos dan eai muitte, de sáhttet dat ráŋggáštit. 
Dalle sáhttet šaddat garra muohta uđđasat ja 
dálkkit mat cuvkejit min. Áhpi sáhttá dulvat is-
soras stuorra bárrun ja gokčat buot eatnamiid. 
Danne go sirkumpolára guovlluin leat ollu eal-
lit, de olbmot birgejit máilmmi buollašeamos 
guovllus. Ii leat imaš dalle ahte sii gudnejahttet 
sieluid ja Inua. 

nanne dahká nannoseappot
máttut sii geat leat eallán ovdal min 
ráŋggáštit mávssahit
muohtauđđasat muohta gahččá ja 
cuvke buot ja hávkada olbmuid 

Neneca vuoras čájeha ja dearpá goavdá.

Angakkoq, šaman dahje noaidi lea 
sirkum polára eami álbmogiid servodaga 
bajimus, ja orohaga deháleamos ássi. Sus 
leat eren oamáš fámut ja attáldagat maid 
earát eai máhte. 

noaidi čatná oktii olbmuid, elliid ja luo-
đu/luonddu vuoiŋŋaid. Noaidi galgá 
gula hallat fámuiguin ja doalahit bahá 
vuoiŋŋaid eret orohagas. Sus leat noaide-
gázzi mat veahkehit su beassat vuoiŋŋaid 
máilbmái. Noaidegázzi sáhttet leat eallit, 
lottit dahje guolit. Jos olbmot eai muitte 
árvvus atnit elliid ja luođu/luonddu, de 
ferte noaidi mátkkoštit vuoiŋŋaid máil-
bmái ja ságastit ja čoavdit ášši nu ahte 
buot šaddá fas nu mo galgá. Gánda dahje 

nieida oahpahallagoahtá noaidin go lea 
12–13 jahkásaš. Noaidin heive son gii 
lea eatnis goaŧus gierdan váralaš diliid, 
dahje jos oappát ja vieljat leat jápmán 
riegádettiin. Jos son lea áidna gii besttii 
heakka, de son rehkenasto heivvolaš 
noai din, go son lea fámolaš ja gierdá ollu. 
Noaiddis lea goavddis man son dearpá. 
Goavdás leat govvosat mat einnostit mo 
dilálašvuođain manná ja boahtteáiggi. 

gulahallat hállat, hupmat 
oahpahallagoahtá hárjehallagoahtá
goaŧus gos ohki (foster) šaddá ja gárvvistuvvo 
riegádahttináigái
riegádettiin dan botta go riegádii
besttii heakka bisui eallin
dilálašvuođain diliin

noaidi-šaman-angakkoq čatná oktii buot vuoiŋŋaid

noaidi oahpai mo eallit ellet

Muhtumin lei fámolaš noaidi guhte 

hálii dii geahččalit mo lea elliid eallin, 

ja nu son divttii iežas ođđasit riegá-

dit iešguđet eallin. Álggus son šattai 

guovžan. Dat lei váttes ja lossa eallin. 

Son lei álo vádjolea me. Vel seavdnja din 

ge šattai vánddardit/vádjolit ja ohcat 

borra muša. Dasto šattai njuorjun. Dal-

le son lei álo buorre mielas ja stoah kalas 

ja vuoja dii eará njuorjjuiguin fárro-

laga báruid siste. Ii lean nu stuorra 

erohus olbmo ja njuorj ju eallimis, das-

go maiddái njuorju sáhttá molsut hámi 

olmmožin ja leat čeahpes bivdi. Muhtu-

min dat bidje gillariid muohttagii seam-

má láhkái go olbmot dahke. 

Muhtumin lei noai di gumpen, muhto 

dalle son gal meas ta nealggui jámas 

dassá žii go eará gumppet moraštiš-

gohte su ja dadje: ”Čuolas bures git-

ta jikŋii iežat gaccaiguin ja geahččal 

čuovvut min go mii ruohttat.” Dainna-

lágiin son oahpai bohccuid speadjat. 

Dasto šattai son moskosvuok sán ja 

báhkkanii gasku čorra ga. Maŋ ŋel šattai 

son boazun, muhto dalle son ii goasse-

ge nagodan jaska orrut ja lei álo váriid 

alde. Ii lean somá leat boazun. Dáinna-

lágiin vásihii noaidi buot elliid eallima 

ja oahpai mo dat ellet. 

Noidošeapmi. Neneca.

Sedna – ábiid eadni

Sedna lei inuhkanieida gii biehttalii náita-
leamis. Áhčči ráŋggáštii su, ja náittii su 
muhtin beatnagii. Nieida ja beana manai-
ga muhtin sullui eallit ovttas. Muhtin 
beaiv  vi go beana ii lean das, de bođii amas 
diev du fatnasiin. Dievdu čurvii niidii ahte 
son galg gai vuolgit su fárrui. Sedna oinnii 
vejolaš vuođa beassat eret sullos ja njuikii 
amas dievddu fatnasii. 
 Go guhká leigga suhkan, de joavddai-

ga dievddu gilážii. Sedna náitalii amas 

dievd duin. Fargga son fuomášii ahte diev-

du ii lean dievdu, muhto loddi mii sáhtii 

mol sa  šuvvat ja šaddat olmmožin. Sedna 

bal lái ja háliidii beas sat eret dievddus. Dan 

botta lei áhčči ohcamin su. Áhčči gávn nai 

su ja čiehkádii muhtin geđggiid duoh kái 

dassá go loddi manai guollebiv dui. 

 Nu fargga go loddi lei mannan, de 

áhč či ja Sedna guđiiga gili. Loddi  joavd-

dai ruoktot ja oinnii go fanas jávkkai. 

Son girdilii maŋŋái ja ráhkadii hirpmus 

garra dálkki nu ahte fanas sugadii gar-

rasit. Áhčči ballái ja bálkestii Sedna bad-

jel fanas ravdda. Sedna doa lai ravddas 

ja ánuhii áhčis gádjut su. Dálki šattai 

garraseab bon, ja áhčči balai ahte fanas 

gopmána. Son čuohpai nieidda suorpmaid 

eret. Suorpmat gahčče merrii ja šadde 

njuorjun, fálisin ja ollu eará mearaeallin. 

Ovdal go Sedna vuojui, áhčči dohppii nup-

pi čalmmi sus. Sedna vuojui meara bodnái 

ja eanavuol máilbmái. Doppe son šattai 

dronnegin ja fáktegođii buot meara elliid 

mat ledje leamaš su suorpmat. 

 

Sedna áhčči bođii ruoktot fas. Muhtin 

beaivvi go lei lávus velohallamin, de bođii 

stuorra bárru ja dohppii su. Dál son ássá 

Sedna luhtte mearabotnis ja beana fákte 

uvssa. 

 Sedna lea dábálaččat šiega ja guos-

suha daid mearaelliid maid olbmot dárb-

bašit. Muhtimin son doalaha mearaelliid 

iežas luhtte. Erenoamážit jos bivdit eai 

leat muitán mearaelliid vuoiŋŋaide čájehit 

gudni ja árvvu. Olbmot dihtet ahte jos nel-

got ja eai fidne mearaelliid bivddus, de leat 

sii suddun. Sedna dalle doallá mánáidis 

gitta, ja ii oaffaruša daid olbmuide. Eask-

ka go olbmot átno ándagassii ja láhtte-

gohte čábbát, de sáhtte njuorjjut máhccat 

bivdo báikkiide. Dávjá ferte noai di ságastit 

Sednain ovdal go son luoitá meara elliid. 

Sirkumpolára eamiálbmogiid gaskkas lea 
dábá laš átnut ándagassii elliin dan ovd das 
go fertejit goddit sin. Sii oskot ahte ealli 
siellu sáhttá dalle ráfis mannat vuoiŋŋaid 
 máilb mái. Sáhttá leat duođalaš ášši, jos ii 
muitte gudnejahttit ja jearrat lobi eallis god-
dit su. Dalle ferte noai di divvut dan mii lea 
boastut mannan. Noaidi ságastallá vuoiŋ-
ŋai  guin ja oaffa ruššá sidjiide. Dan son dah-
ká giitin dihte luonddu dan ovddas maid 
leat fidnen, ja maid dái vai bivdolihkku ja 
dearvvaš vuohta ain galgá bistit.

Čuvččat njuovvamin bohcco bassi vuogi mielde.

oaffaruššá addá sidjiide bierggu 
ja eará buriid  osiid eallis maid lea 
bivdán

giitit ja gáHttet luođu daHje luonddu

Čuvččagánda njoarrá čázi njuorjju ala. Dan son dahká gudne jahttin dihte njuorjju. 

Bohcco goddit dáhpáhuvvá rituálalaččat nenecaid gaskkas.

máskkat, muorrabáccit ja govvosat

Caribou-inuhkat duddjojit máskkaid rihkii guin. 
Máskkat govvidit iešguđet elliid dahje máttuid. 

Máskkaid geavahit go galget oaž žut oktavuođa muh-
tin sieluin. Muhtimin dárb bašit oažžut okta vuođa 
eallisieluiguin, vai ožžot fámu dan badjel ja sáhttet 
doalvvuhit elliid olbmuid bivdosajiide. Noaidi gea-
vaha máskka go orohaga olbmot dárbbašit buori 
bivddu ja guolásteami. Máskkaid geavahit maiddái 
go ávvudit muhtin mearkabeaivvi. 

máskkaid, dánssaid ja lávlagiid bokte sii muitt ašit 
máttuid. Máskkat dahket vejolažžan “mátkkoštit” 
dološáiggiide, ja dološáiggiid viežžat dálááigái. 

First Nations álbmoga gaskkas fas lea dábálaš dud-
djot muorra bácciid. Muorrabácciid ceggejit johka gát-
tiide dahje dehálaš bivdosajiide. Bázzi várjala vára laš 
vuoiŋŋaid vuostá. Dat sáhttá maid buktit bivdo lihku. 
Muhtin muorrabácciide oaffaruššet borra muša dahje 
osiid sállašis. 

Sibirjjás lea dábá  laš muorrabácciid čiŋahit bearralii-
guin ja silkkiiguin. 

Muorrabázzegovvosat leat 
dábálaččat ollu sirkumpolára 
eamiálbmogiid gaskkas. Dát 
lea First Nations álbmoga 
muorrabázzegovus. First 
Nations ásset Kanadas.

rihkiiguin rievddahagaiguin, 
muorra osiiguin mat rivdet 
mearra gáddái
mearkabeaivvi beaivi mas lea 
erenoamáš mearkkašupmi

Guovžamáska. Neneca.Muorrabázzi. Ketchikan, Alaska.

Neneca muorragovus. 

Muhtumin lei náittosbárra. Soai eliiga bivdduin. Isit lei 

čeahpes bivdi ja gottii ollu bohccuid. Muhtumin lávii son 

njuorj juid bivdit, ja son lei seamma čeahpes bivdi eatna-

mis go meara alde. Go eamit málestii, de son álo váruhii 

ahte ii mihkkege bálkes tuvvo. Son vieččai álo dan maid 

isit lei bivdán ja málestii rivttes vugiin, ja son muittii álo 

addit čázi mearaelliide maid isit lei bivdán, giitosiin go lei 

suovvan su goddit sin. Isit ii goddán eambbo go dan maid 

dárbbašeigga, ja soai eliiga lihkolaččat ovttas.

 Muhtun jagi soai guđiiga iežaska gili ja ásaiduvai-

ga guhkás eret olbmuin muhtun báikái gos ii oktage lean 

orron guhkes áigái. Go muhtun áigi lei vássán, de eamit  

váibbai garra barggus. Čuoikkat givssidedje su ii ge son 

áibbašan šat geassái. Son sávai ahte isit ii galg ga še bivd-

dus oažžut maidege danne go son lei dolkan málesteamis. 

Muhtun beaivvi go isit buvttii bohcco maid lei bivdán, oin-

nii son guoros gievnni das lahka. Son váld dii gievnni ja bi-

jai dan bohcco oaivái ii ge šat dahkan maidege bohccuin.

 Dan maŋŋel orui isit massime bivdo lihku. Sálaš 

uhccá niš gođii ja beaiv vis beaivái šattai mannat ain 

dobbe lii vai gávdná borramuša. Muhtun beaivvi bo đii 

guoros gieđaid ruoktot ja dajai ahte dál nealguba dálvái. 

Borra muš vallji nohka gođii ja loahpas sudnos ii lean šat 

mihkkege. Ja nu nohke sudnos fámut. Isit imaštalai gal, 

muhto ii ádden manne bivdolihkku lei jávkan. Muhtun 

beaiv vi go lei bivddus, de oinnii juoidá mii guosai duod-

dara badjel. Rahčamiin son viimmat joksagođii dan. Son 

gulai ahte dajai: –Hu –Hu! Gii válddášii gievnni eret 

mu oaivvis? Álggus son gáttii ahte lea olmmoš, muhto de 

fuomášii ahte lea boa zu. Son doapmalii luvvet gievnni. De 

dajai boazu sutnje: –Vaikko lea du iežat eamit gii lea dán 

mu vuostá dahkan, de áiggun fuolahit ahte bivdolihkku 

fas dutnje máhccá. Ihttin galggat gávdnat olu bivdoelliid.

 Iđđedis dáhpáhuvai nu go boa zu lei dadjan ja 

son fuomášii olles bohcco  čorraga, muhto go son lei nu 

mo sáhttá geavvat jos olmmoš ii árvvus ane luonddu láhjiid

láhjiid skeaŋkkaid

Nenecat oaffaruššet oasi sállašis luođuvuoiŋŋaide.

návccahuv van, de son ii nagodan fáhtet go ovtta bohc-

co. Go bođii ruoktot, de válddii eamit bohcco ja máles-

tii vai beasaiga boradit. Go leigga boradan, de dajai 

isit: –Dahket go don maidege dieinna bohccuin maid 

mun duv le godden, dieinna mii jávkkai? Eamit vásti-

dii: –Mun bidjen gievnni dan oaivái, muhto dan in áiggo 

goasse šat dahkat. Muhtun áiggi orui dat boazu mas lei 

leamaš gievdni oaivvis, oalle lahka sudno ruovttu, muhto 

de jávkkai fas. Dál lei bivdolihkku máhccan ja dan rájes 

lei eamit hui dárkil dainna mo gieđahalai sállaša. Soai 

barggaiga garrasit ja sudnos lei doar vái borramuš. 

riegádeapmi ja šiella 

Sirkumpolára eamiálbmogiidda lea mánná stuorra 
riggodahkan. Máná oažžun lokte bára árvvu oroha-
gas. Mánu áddjá lea dehálaš fápmu dahje vuoigŋa. 
Bárat geain leat váttisvuođat mánáid oažžut, bivdet 
mánu ádjás veahki. Sii jáhkket ahte mánu áddjá  stiv-
re sahkaneami. 

go mánná lea riegádan, de son oažžu nammasielu, 
dahje šiela. Namma lea dábálaččat leamaš muhtin 
máttus, ja dan mielde čuovvu su siellu. Mánná oažžu 
dalle dan olbmo sielu mas leat su eallinfámut ja 
buorit iešvuođat. Dasa lassin oažžu mánná iešguđet 
šielaid skeaŋkan. Muhtimin oažžu gáhkkorjulggiid 
vai šaddá falli kajáhka meallut, dahje soaitá oažžut 
guovžžabániid vai šaddá gievra ja sávri dego guovža. 

Muhtin šielat várjalit máná bahávuođain ja veahke-
ha máná ollašuhttit iežas áigumušaid. Dáhpáhuvvá 
maid ahte vielpát ožžot šiela. Dábálaš lea heŋget 
beatnatčeabehii geađggi mii lei gahččan loddebávt-
tis. Dákkár geađgi lea snáhpis ja gievra. Sii jáhkket 
ahte vielppis dalle oažžu seammá buriid iešvuođaid. 

Sámiid gaskkas lea leamaš, 
ja lea ain dábálaš heŋget 
šelges šiela máná geaŧu 
bajil vai eatnanvuložat eai 
lonuhan su. 

eallima dáHpáHuSaid meanut

Morššačalán čiŋahuvvon 
šiellan.

sahkaneami ogi (foster) 
álgima ja šadda ma goaŧus
iešvuođat olbmo iešvuođat 
čájehit dahje muitalit mak-
kár son lea. Sáhttá leat 
viššal dahje láiki 
meallut áirruin dahje me-
liin hoigat kajáhka  ovddos
sávri gievra, ii vuollán nu 
johtilit ja nagoda guhká  
bargat
loddebávttis bávttis gos 
ásset  ollu lottit
geaŧu mánná veallá geaŧu/
gietkkama siste álggus go 
lea njuorat mánná (aiddo 
riegádan)

Davvi Ruošša eamiálbmogiin lea dábálaš 
boahkánii heŋget šiela. Dat sáhttet leat 
guovžžagaccat dahje eará. 

Njuoratmánná geaŧus/gietkkamis. Nenecaálbmot. 

Inuhka bearaš geasseorohagas Kalaallit Nunaatas.

Go áigi čuvggoda ja lieggaset dálkkit 
šad det, čoahkkanit sirkumpolára eami-
álbmogat geasseorohagaide. Sii bohtet 
iešguđet guovlluin. Muhtin sajiin leat 
dovddus buorit bivdosajit ja danne ollu 
olbmot čoahkkanit dohko. doppe deaiv-
vadit ja ožžot ođđa skihpáriid geaiguin 
suohtastallat ja gilvvohallat. Dalle lea 
lunddolaš ahte nuorat gaskal 16 ja 20 jagi 
gávdnet guoimmi. 

Nieida ja gánda deaivvadeaba dahje lii-
kosteaba guđet guoibmái. Gánda rievida 
nieidda váhnemiid ásodagas ja váldá su 
iežas fárrui ja gidde su dasa iežas áso-
dahkii. Nieida galgá garrasit vuostálastit 
ja viggat beasadit. Go son lea biddjon 
gitta, galgá son čohkkát reŋkkos golbma 
beaivvi selggos gándii ja su bearrašii. 

Nieida ii rehkenasto rávisolmmožin ov-
dal go lea riegádahttán vuosttaš máná. 
Easkka dalle beassá ollislaččat oassálastit 
bearašeallimii. Ovdal dan galget gándda 
nissonfuolkkit áimmahuššat sállaša maid 
son buktá orohahkii. Mánná lea stuorra 
riggodahkan bárrii, ja erenoamážit albmái 
dahje divdui, go dat čájeha ahte son bihtá 
bearraša biebmat. 
 

eallinguoimmi deaivat ja ásahit bearraša

Nunavuta inuhkat bivddus geasse-
orohagas. Kanada.

geasseorohagaide guovlluide gos 
ásset dušše geasset
guoimmi irggi dahje moarssi
reŋkkos beaŋkkas
selggos sealgi dušše oidno
rávisolmmožin ollesolmmožin
áimmahuššat vurket ja málistit

Bálkestahttit áibmui lea dábálaš suohtastallan-
vuohki. Alaska.

Inupiahta nieida dánsumin. Alaska.

Geasseorohat Kalaallit Nunaatas. Ráhkkaneamen fálesbivdui. 

buohcuvuohta, jápmin ja hávdádeapmi

Sirkumpolára eamiálbmogat jáhkket ahte buohcu-
vuohta lea bahás vuoiŋŋat mat čákŋet olbmo 
rupmašii baháid dahkat. Jos olmmoš buohccá, 
de ferte noaidi ohcat siva dasa manne bahás 
vuoiŋŋat dáhttot olbmo ráŋggáštit. Dalle son 
manná nuppi máilbmái ja ráđđádallá vuoiŋŋain 
ja geahččala divvut dan mii lei boastut geavvan ja 
mo son sáhttá njulget dili vai olmmoš dearvvas-
muvvá fas. Muhtimin geavvá nu ahte noai di ii biđe 
veahkehit ja olmmoš jápmá. 

Sii jáhkket ahte olbmo siellu luovvana rupmašis 
go olmmoš jápmá. Dat manná guovssahasaid 
bálgáid mielde albmái jápmán máttuid lusa, dah-
je jábmiid vuolitmáilbmái mii lea mearas. Doppe 
lea hávski ja ollu biebmu nu go njuorjjut ja eará 
mearaeallit. Dohko besset dušše sii geat duššet 
merrii. Almmis leat dušše muorjjit ja garjját borra-
muššan. Muhtimin boahtá siellu fas ruovttoluot-
ta ja riegáda ođđasit jos njuorat mánná oažžu 
jápmán olbmo nama. Dalle gohčoduvvo namain: 
nammašiella. 

Jápmán olbmo rupmaša bidje bákte lomiide dahje 
gobiide luođus/luonddus ja barde geđggiid ala 
vai boraspiret eai gaikkodan hávdesajiid. Muhtin 
hávddiin leat gávdnon reaid dut mat galge leat 
ávkin go siellu joavddai nuppi máilbmái. Dákkár 
reaiddut sáhtte leat áren dahje niibi. 

čákŋet mannet sisa
ráŋggáštit mávssahit
ráđđádallá ságastallá ja 
gulahallá 

máttuid sii geat elle ovdal min
hávski buorre ja somá
njuorat mánná aiddo riegádan 
mánná
báktelomiide vuogas ráigi 
dahje hoallu  bávttis
boraspiret eallit mat borret 
eará elliid ja maiddái ráppiid 
ja jápmán olbmuid
reaiddut atnuávdnasat
áren muhtinlágan njuolla dah-
je sáiti  mainna bivdet  fálláid  ja 
njuorjjuid 

Hávdi Čukčamearragáttis. 

SiVdnidanmuitaluSat
Buot álbmogat imaštit mo máilbmi, eallit ja olbmot leat 
šaddan. Buot álbmogiin leat iežaset muitalusat ja jáhkut 
dan birra. 

Vuoražas ja fális

ná čilgejit inupiahta-álbmot mo sin njárga 
sivdni duv vui. 
Áhpi lei geahčemeahttun. Vuoražas doarridii garra biek-

ka ja heađis ozai eatnama gosa son sáhtii bisánit soa-

jái dis vuoiŋŋastahttit. Go son lei measta vuollánan, 

de orui dego čáhci duoldagođii su vuolábealde. Sevdn-

jes ealát iđistii čiekŋalasas – issoras stuorra meara-

ealli. Jiehtanaslágan ealli mii lei nu stuoris ahte devd-

dii olles oaidnomeari. Dat loktanii menddo áibmui 

ja rohttii áimmu. Dasto dat bálkestahtii iežas fas bá-

ruid sisa. Issoras stuorra beahcet steaččehii čázeoaivái 

seammás go buokčalii. Beahcet jávkkai áhpái, muhto 

Vuoražas vuorddašii. Son diđii ahte ealli ferte fargga fas 

čázeoaivái áimmu rohttet, ja dalle son háliidii leat gárv-

vis. Ja duođaid, stuorra fállágorut iđii fas čázeoaivái ja 

rohttii áimmu. Vuoražas lei vuordimin, áren (harpun) lei 

gárvvis. Son bážii áreniin ja deaivvai fállá oaivái. Oarra 

(báddi) čavggai ja dál šattai guhkes, lossa rohttestallan 

sudno gaskkas. Ovtta čalbmeravkaleamis orui ahte fá-

lis lei vuoittáhallon, nuppis fas fertii Vuoražas buot fá-

muiguin doallat go stuorra gievrras fális bonjahalai ja 

vikkai Vuoražasa rohttet čiekŋalassii. Dađistaga oarra 

loaččai ja viimmat lei fális vuoittáhallon ja heagga hil-

ját nogai. Stuorra fállá gorut lei stuoris ja allánii meal-

gat báruid badjel. Vuoražas geahčadii ja árvvoštalai 

duđavaččat. Dál lea dás eana, jurddašii son. Dán eatna-

mis lea vejolaš olbmuide eallit buori eallima. 



Čukča oaffaruššá bierggu 
luonddu vuoiŋŋaide. Davvi 
Ruošša sirkumpolára eami-
álbmogat oaffaruššet luonddu 
vuoiŋŋaide.

eana almmis

ná jurddašit caribou-inuhkat mo ođđasitriegádeapmi 
dáhpáhuvvá. 
Albmi lea stuorra riika. Dan riikkas leat ollu ráiggit. 

Dáid ráiggiid mii gohčodit nástin. Almmiriikkas orru 

Pana (nisu-doppe-badjin). Son lea fámolaš vuoigŋa. Su 

lusa mannet jápmán olbmuid sielut. Muhtimin go ollu 

olbmot jápmet, leat su luhtte ollu olbmot. Go juoga dop-

pe golgá badjel ravdda, de dat golget násttiid čađa ja 

šaddet muohtan ja arvin. Sielut riegádit ođđasit Pana 

luhtte, ja mánnu buktá daid fas ruovttoluotta eatna-

mii. Go it oainne mánu, de lea das ollu bargu ja hoahp-

pu veah kehit Pana oaččuhit olbmuid sieluid fas ruovtto-

luotta eatnamii. Muhtin sielut šaddet olmmožin fas, ja 

eará sielut šaddet eallin dahje šaddun. Nie manná eallin 

viidáseappot – geahčemeahttumit. 



gáhttejit suddjejit, várjalit

loga S. 35 ja VáStit
1. Maid sirkumpolára eamiálbmogat oskot ahte 

leat juohke sajis luonddus? 

2. Maid dárbbašit sirkumpolára eamiálbmogat, 
jos galget birget? 

3. Mii sáhttá geavvat jos olbmot eai muitte giitit 
luonddu? 

4. Maid bargá noaidi? 

5. Maid ožžot mánát go riegádit? 

6. Maid sii jáhkket geavvá maŋŋá jápmima? 

daga ja oaHpa eambbo 
1. Loga: ”Giitit ja gáhttet luonddu” s. 42–45. 

Namut guokte vuogi mo sirkumpolára eami-
álbmogat giitet ja gáhttejit luonddu.

2. Gehččet filmma: ”Ofelaš” maid Nils Gaup lea 
dahkan.  

3. Juoiget Mari Boiniin ovttas, Gula Gula! Maid 
muitala dát teaksta? Ságastallet joavkkuin. 

4. Hárjehala jitnosit lohkat muitalusaid dán ka-
pihttalis. Jitnositlohkan gáibida hárje hallama 
vai šaddá njuovžil ja čielggas. Dialoga galgá 
leat ealas. Jos leat váttis sánit ja doahpagat, 
de ferte ovdagihtii/ ovddalgihtii ohcat daid 
mearkkašumiid.  

Olbmot geat dorvvastit luonddu oskui, jurddašit 
ahte guovssahas lea luodda jábmiidriikii. 

5. Duddjojehket muoras smávva govvosiid 
mávssolaš elliiguin.  

6. Gehččet filmma: Min bror Björnen. Disney.  
Maid dát filbma muitala álbmoga oskku birra?

ovdal go sápmelaččat ohppe risttalaš -
vuođa birra, lei sis sin iežaset osku. 
Sii bálvaledje luonddu ipmiliid. dan sii 
dahke vai ipmilat galget leat šiega ja 
buktit buorre dálkki ja borramuša nugo 
meahcielliid, guliid ja murjjiid.  
 
Sápmelaččat jurddašedje ahte ledje 
guokte máilmmi. min máilbmi ja nubbi 
máilbmi mii lei oaidnemeahttun. min 
máilmmis ledje eana, eallit,olbmot, 
noaid dit ja sieiddit. dat lei olbmuid 
eallima várás maid sii oidne ja dovde . 

nuppi máilmmis ásse máttuid ja 
luonddu ipmiliid vuoiŋŋat. nuppi 
máilmmi gohčodedje maid Sáivun 
dahje Sávjan. dohko manne jápmán 
olbmuid sielut. doppe sii riegádedje 
ođđasit ja šadde vuoigŋan. Vuoiŋŋat 
čákŋe olbmuide, elliide, váriide, jo-
gaide, muoraide ja buot eará sajiide 
luonddus. Vuoiŋŋat sáhtte veahkehit 
dahje ráŋggáštit olbmuid. noaidi máh-
tii gulahallat vuoiŋŋaiguin. 

 

Sámiid luondduoSkkoldat



bálvaledje gudnejahtte, čájehedje 
ahte árvvus atne
máttuid álgoolbmot
vuoiŋŋat sielut, oaidnemeahttun  
fámut, ásset olbmuid, ja elliid 
”siste ” ja luonddu gáhppálagain 
Sáivu vuoiŋŋaid ja jábmiid máilbmi
čákŋe manne sisa, válde ruoktun
gulahallat ságastit, háleštit, áddet
luondduláhjit luondduskeaŋkkat, 
omd. muorjjit, biergu, náhkit ja 
muorat
oaffarušše adde, skeŋkejedje

59

dološ sámiide ledje luonddu láhjit 
dehálaččat jos sii galge birget. luondu 
attii olbmuide buot maid sii dárbba-
šedje eallimis. danne sii giite luonddu 
ja oaffarušše fas sidjiide oasi das maid 
fidnejedje bivddus. 

Ovdal go ođđa máilbmi šattai, váccašii Ip-

mil jávregáttis. Doppe lei romis vuoigŋa 

mii boktalii eatnan vulošvuoiŋŋaid. 

Eatnan     vuloš vuoiŋŋat ráhkadedje hirbmat 

rieja ja huikasa. Ipmil ii liikon dasa maid 

son gulai. Son čurvii vuoiŋŋaide: “Orrot 

jaska, buot vuoiŋŋat! Allet ráfehuhte mu!” 

Muhto vuoiŋ ŋat jotke ain čuorvumiin, láv-

lumiin, hui kimiin ja ráhkumiin. Ipmil suh-

tai ja jur dilii: “Eatnanvulošvuoiŋŋat galm-

mistit siv vui. Mun ferten gohččut Beaivvi, 

iežan bárt ni boahtit deike. Sus leat liegga 

suotnja rat maiguin son sáhttá jaskkodaht-

tit eatnan vuložiid. Son čurvii: “Beaivi, bija 

duollje  bihtáid sabehiid vuollái ja doama 

deike bisánkeahttá. Doama deike áhčát 

lusa.“

Beaivi bođii. Su sabehat šealgádedje dego 

silbbat ja čuovgi sabetluottat čuvgejedje 

ija. Beaivvi bártnit gohčo dit dáid otná dan 

beaivvi Beaivvi geaidnun, dahje lodde-

ráidalassan.

Ipmil dajai iežas bárdnái: “Mun hálii-

dan sivdnidit ođđa ja buoret máilmmi. 

Ođđa máilbmi galgá leat nu čáppa ahte 

eatnanvulošvuoiŋŋat girdilit eret go oid-

net dan. Dasa mun dárbbašan du veahki, 

bártnážan.” Beaivi vástidii: “Lohpidan bái-

tit ja čuovgat du ođđa máilmmi badjel.”

Ipmil dárbbašii álddu go áiggui sivdni-

dit ođđa máilmmi. Son vieččai álddoža mii 

njolggástii Bassiváris. Dan son ieš njuovai 

ja bálkestii dávtti jávrái gos eatnanvuložat 

ásse. “Dávttis galgabehtet hukset šalddi 

gaskal sevdnjes eatnanvulošmáilmmi ja 

almmi. Bálkán oažžubehtet dávttiid go 

ođđa máilmmi ássit oaffaruššet ipmiliid-

da.” Vuoiŋŋat doapmaledje hukset šalddi, 

man bokte Ipmil sivd nidii ođđa máilmmi.

Álddu juolggit šadde máilmmi goađá das-

san. Biergu šattai eanan. Varrasuonat 

šad de johkan, ja guolggat šadde meari-

his vuovdin. Váimmu son rokkai eatna-

mii. Boazoguođoheaddji ain otne ge sáht-

tá gullat váimmu julkimin go son jaskadit 

čohkká várrenjunis ja guođoha ealus. 

Álddo  ža oaivvis Ipmil sivdnidii albmeasi, 

vai beaivváš ii boalddáše ođđa máilmmi. 

Áld du morašlaš čalmmiid son darvvihii 

albme  assái. Dat šadde Iđitguovssonástin ja 

Eahkedis guovssonástin.

Nie huksii Ipmil dan ođđa máilmmi mas 

mii otne ássat. Ráđđejeaddjin dán ođđa 

máilmmis lea Beaivi. Son báittii, čuvgehii 

ja liggii máilmmi nu ahte eatnanvuložat 

jaskkodedje.

Olbmot mat šaddagohte ođđa máilbmái, 

ledje Beaivvi bártnit. 

beaiVVášálbmoga riika 
dás sáhtát lohkat maid sámi mánát ohppe go jerre eatnama ja eallima álggu birra.

ipmil sivdnida beaivvášálbmoga riikka

noidošeapmi

dán oaSiS oaHpat

  geat ledje noaiddi veahkit

  mii goavddis lei

  mat ledje sámi deháleamos ipmilat

  mii lei sieidi

Noidošan sátni muitala mo sámit čađahedje iežaset 
oskku. noaidi noidošii. dasa son geavahii goavdá. 
ipmiliid govvosat ledje goavdái málejuvvon. 

biegga olmmái, Čáhceolmmái ja máttaráhkká ledje 
dehálaš ipmilat. dat masa vuorbi bisánii go noaidi 
lei dear pan goavdá, muitalii mo bivdu, dálki dahje 
eallin šattai ovddos guvlui. 

noaidi oaffarušai sieidái oasi sállašis vai bivdolihkku 
ain bisošii. Sieidi sáhtii leat erenoamáš geađgi dahje 
várri luonddus. 

luonddu ja luondduelliid galggai árvvus atnit. 
badjel meari geava heapmi ja nuoskki deapmi ii lean 
lohpi.

ipmiliid govvosat govat ipmiliin
árvvus atnit gudnejahttit

noaidi 
noaidi lei siidda vuoiŋŋalaš hoavda. 
Son diđii buot oaidnemeahttun máilm-
mi, Sáivvu/Sávjja birra. Dollagáddi lei 
noidošan sadji. Dolla veahkehii noaiddi 
oažžut okta vuođa nuppi máilmmiin. 
Noaidi manai dola bokte nuppi máilbmái 
dahje áibmui. Dása son dárbbašii noaide-
gácci veahkkin. Noaidegázzin sáhtte leat 
sarv vis, loddi dahje guolli. 

noaiddi bargu

Noaidi galggai viežžat dieđuid eará báik-
kiid, dahje bivdosajiid birra. Dasa lassin 
son galggai einnostit boahtteáiggi, ja 
ohcat elliid ja gottiid. Dikšut ja buori dit 
siidda olbmuid dearvvašvuođa lei maid su 
bargu. Son galggai máhttit ráđđá dal lat 
jápmán fulkkiiguin Sáivvus/Sávjjas. Hui 
dehálaš bargu lei oaffaruššat luonddu-
ipmiliidda. Dalle válddii oasi sállašis. 
Dainna son vuoiddadii sieidegeađggi. 
Dán láhkai šadde luonddu  ipmiliid 
vuoiŋŋat movttegat, ja bivdo  lihkku ja 
dearvvašvuohta ain bisttii. 

Noaidi oaffaruššamin 
luondduipmiliidda.

oaidnemeahttun ii oidno
bivdosajiid báikkit dahje sajit 
gos lea buorre bivdu
einnostit spovet
ráđđádallat gulahallat, ságastit
sállašis das maid lei fidnen 
bivddus, omd gottis, njuorjjus 
movttegat ilus

Goavddis, bállin ja vuorbi.

goavddis

Goavddis dahje meavrresgárri lei noaiddi  
bargoreaidu. noaidi dárbbašii goavdá 
go galggai einnostit bivddu dahje dálkki. 
Goavdá duddjojedje erenoamáš muoras mii 
šattai suoivanis. Ala biddjui siste náhkki. 
Leaibemuorabárkkus dahje gottevaras dahke 
máihlli mainna mále jedje govaid goavdái. 
Goavdáin ledje govat ipmiliin ja elliin. Noaidi 
dearppai goavdá bállimiin ja govaid alde 
njuikkui čoarve riekkis man gohčodedje 
vuorbin. Gosa vuorbi loahpas bisánii, nu 
dat šattai bivdu dahje dálki. Noaidi geavahii 
ja dearppai goavdá maiddái jos áiggui nup-
pi máilbmái ráđđádallat ja oažžut veahki 
jápmán fulkkiin dahje noiddiin. 

lebbii buvttii
bálvaledje gudnejahtte, adde skeaŋkkaid
bajándálkki buljarda áimmus go liegga ja 
galbma áimmut deaivvadit
riđu garra biekka
álddagasa čuovggeha almmis ja bajándálki 
čuovvu
bassi alla árvosaš
osttu oažžu go duolddaha leaibemuora 
bárkku maid lea faskon ovssiin
goavdá maid noaidi dearpá
sállaša dan maid lea fidnen bivddus omd. 
guoli dahje gotti
bonjai sirddii, muddii, rievdadii, doalvvui, 
jorahii
gottit ”villa bohccot”, bohccot main ii leat 
mearka
bivdorokkiide rokkiide maid ledje goivon 
bivdin dihte vai eallit galge gahččat dohko
riegádeamis go galggai oažžut máná
máttuid sii geat elle ovdal min
ohkin čuolbma mii stuorru dađis ja 
šaddagoahtá mánnán eatni goaŧus
suodjalii várjalii, geahčai bearrái ahte 
bahá vuođat eai bastán
árranis dollasajis
gánda bárdni
bárbmolottiid lottiid mat mannet máttás/
lulás čakčat ja bohtet fas Sápmái giđđat
boaššu sadji lávus gos ledje borramušat

bargoreaidu juoga maid dárbbaša jos 
galgá barggu čađahit. Omd. dihtor, 
čalbmeglásat, sahá, veahčir
suoivanis doppe gosa beaivváš ii ole
sistenáhkki navilduvvon ja dipmaduvvon 
náhkki
máihlli golgi
čoarveriekkis riekkis duddjon čoarvvis
vuorbin veaiki. Julev- ja mátta Sámis 
gohčodedje árpan 



luondduipmilat

beaiVi lei ipmil mii doalvvui eret buollašiid, muohttaga, 
jieŋaid ja seavdnjadasa. Dat buvttii lieggasa ja geasi. Beaivi lei 
okta daid deháleamos luondduipmiliin go dat lebbii čuovgga 
ja lieggasa miehtá máilmmi. Olbmot viššalit bálvaledje Beaivvi 
go dat lea eallima álgu. Dološ sámit jurddašedje ahte sii ledje 
Beaivvážis vuolgán. Sii gohčodedje iežaset beaivvášálbmogin. 

Sámiid ipmilat ledje ollu 
sajiin luonddus. ipmil lei 
bajimu sas, muhto guhkkin  
eret olbmo máilmmis . 
Ipmila lagamus lei 
dierpmiS.

niSSonipmilat ledje 
de há   lač čat riegádeamis 
ja ba jás šaddamis. mát
tar áHkká lei bajimus 
nis son  ipmil. Sus ledje gol-
bma nieidda: Sáráhk ká, 
Juoksáhkká ja Uksáhkká. 
Máttar  áhkká dagai máttuid 
sieluin rupmaša ja attii dan 
Sáráhkkái. 

dierpmiS buvttii baján-
dálkki, riđu, álddagasa ja 
arvvi ja buhtistii áimmu. 
Olbmot viššalit bálvaledje 
su. Dat attii buorre šattu 
ja doalahii olbmorupmaša 
buhtisin ja dearvvasin. 

SáráHkká várjalii ja 
veahke hii  riegádahttit 
máná. Sáráhkká bijai dan 
nissona goŧŧui ja divttii 
šaddat ohkin ja mánnán. 
Lassin son suodjalii isida 
ja goađi. Sáráhkká orui 
árranis. 

leaibeolmmái lei meahcástanipmil. 
Leaibe muorra lei bassi muorra, ja dan 
osttu geava hedje vuoidat dahje málet 
goavdá gov vosiid. Guovža bivddus lei 
Leaibeolmmái hui dehálaš. Dasa galggai 
bálvalit ja addit buori sállaša, muđui sáhtii 
guovža goddit sin. 

juokSáHkká várjalii 
gánda mánáid ja attii daidda  
bivdosearaid. Juoksáhkká 
sáhtii eatnigoaŧus nuppás-
tuhttit ogi nieiddas gándii. 

ČáHceolmmái lei guolástanipmil. Son 
sáddii guliid guolásteddjiide. Lei dábálaš 
oaffaruššat muhtin sieidegeađgái johka gáttis 
dahje jávregáttis vai manai bures bivddus. 

ukSáHkká fas orui uksa-
šielm má vuolde ja várja-
lii goahte uvssa ja goađi 
ássiid. Son várjalii máná 
lihkohisvuođas. 

bieggaolmmái sáhtii 
leat garas ja gievra, muh-
to maiddái láđis ja šiega. 
Olbmot viššalit bálvaledje 
su vai dat bonjai biekkaid 
nu ahte gottit manne 
bivdo rokkiide. 

Muhtin nissonipmilat veahkehedje ja várja-
ledje luonddu. bárbmoáHkká bearrái -
geahčai bárbmo lottiid vai dearvan bohte 
bárpmus . boaššoáHkká orui boaššu 
vuolde  ja attii bivdolihku. 

ČálliidLágádus         www.calliidlagadus.org

Davvisámi goavddis

Guđe ipmiliid dovddat dán goavdás? 
Geahča maid siidu 33 oahppogirjjis.

Bardde ipmilnamahusaid rivttes sadjái. 

Juoksáhkká, bieggaolmmái, 
 sáivo-sarvvis, sáráhkká, dierpmis, 
uksáhkká, beaivi

http://www.calliidlagadus.org


luonddu baSSibáikkit
Sámit jáhkke ahte ledje vuoiŋŋat juohke sajis luond-
dus, muhto muhtin báikkit ledje bassibáikkit . dat 
sáhtii leat čalbmáičuohcci geađgi dahje erenoamáš 
várri. Jos dat lei geađgi, de gohčodedje bassibáikki  
namain Sieidi. Jos dat lei várri, de gohčoduvvui 
Áldan. 

Juohke siiddas lei iežas sieidi, muhto bearrašis dahje 
ovttaskas olbmos maid sáhtii leat iežas sieidi. Sieidái 
oaffarušše oasi sállašis maid ledje bivdán. Noaidi ja 
siidda albmát dahje dievddut njuvve sállaša boaššu 
duohken. Njuovvanbáikái eai ožžon nissonat boahtit. 
Dasto vušše bierggu ja boradedje gallás. 

Maŋŋá boradeami válddii noaidi dávttiid, vara ja 
buoid di ja manai sieiddi lusa ja oaffarušai dasa. Sálaš 
sáhtii leat jievjaheargi dahje rotnu. Dain lei alla árvu. 
Jos sieidi lei geađgi, de vuide dan varain ja buiddiin. 
Dávttiid barde birra geađggi. guolásteaddjit vui-
de geađggi guolevuojain. Vuoidin sáhtii leat siidda 
boarra seamos dahje oaivámuš. Sieiddi lusa eai ožžon 
lahkanit beatnagat ja náitalkeahtes nieiddat. 

Vuosttaš geardde go sieidi geavahuvvui oaffarbáikin, 
de goivo ráiggi gosa bidje gotteoaivvi. Čoarvvit galge 
leat bajožis vai sáhtte heŋgestit silbačiŋaid ja eará 
divrras ávdnasiid dasa. Sámit oaffarušše luonddu 
vuoiŋŋaide vai sii galge leat movttagat ja ain bisuhit 
sin bivdolihku. 

bassibáikkit báikkit mat ledje 
bassi
čalbmáičuohcci erenoamáš 
ovttaskas olbmos okta 
olmmoš
sállašis das maid fidnii 
bivddus
njuvve njuovvat
boaššu lea siskkimušas lávus
albmáid dievdduid
jievjaheargi čuvgesguolggat 
boazu/goddi
rotnu áldu mas ii leat miessi
barde borde
guolásteaddjit sii geat bivdet 
guliid
oaivámuš hoavda
náitalkeahtes eai leat náitalan
gotteoaivvi ”villa bohcco” 
oaiv vi
bajožis galge oidnot 

Ceavccageađgi Unjárggas lea 
sieidegeađgi ja dovddus mieh-
tá Sámi, go dat lea nu stuoris  ja 
čalbmáičuohcci.

Sieidi-muitalus

Muhtimin lei dievdu gean namma lei 

Ánde. Son lei ráhkás  muvvan Ellii. Muh-

to Ánde lei geafi ja sus eai lean doar vái 

gihlit maid skeŋket Ellii soagŋus. Ánde 

diđii muhtin sieidegeađggi váris. Doppe 

ledje  ollu silb bat ja gollit ja eará ávkkálaš 

ávdnasat maid olbmot ledje  oaffaruššan 

sieidái. Daid son áiggui viežžat go sevn n-

jodii. Dalle sus leat doarvái gihlit moar-

sái. Šattai eahket. Sevnnjodii. Ánde njá-

gai sieidegeađggi lusa. Son ii váldán buot, 

muhto duđai mottiin stuorra čeabetčiŋain. 

Go son goahtái ollii, de son buohccái nu 

garrasit ahte ii goasse ovdal lean dovdan 

dákkár bákčasiid. Son árvidii dakkaviđe 

ahte buohcuvuohta šattai danne go son lei 

suoládan silbbaid sieidegeađggis. Nuppi 

iđit son doalv vui buot fas ruovttoluotta ja 

heŋgii silbbaid fas čábbát čorvviide. Son 

dearvvašmuvai dallán fas. 

 Mo Ándde irggástallan fearániin ma-

nai, ii oktage dieđe. 

Murggiidgahperas lea don doložis 
leamaš erenoamáš bákti go das lea 
imašlaš hápmi. 

Álda.

Sieidi.

noaidemuitaluSat

noaidi pirak
lars pirak, ruoŧa sámi duojár 1932–2008, muitala 
noaid di pirak birra: mu eadni Stina lávii dáid sániiguin 
juoi gat noaiddi nila pirak.

Nila Pirak ii lean nu go eará sámit. Son lei hui unni 

šattus, ja lei oaidnit hui bastil. Njunnemátta lei hui 

čalbmáičuohcci jorba ámadajus. Sus ledje unna girkás, 

ruškes čalmmit mat čuvge fámuin ja áŋgirvuođain. 

Nila Pirakas lei iežas imašlaš hállanvuohki. Mottiin sá-

niin celkkii, ja vanahii sániid guhká. Buohkat dovde ja 

dihte gii Nila Pirak lei ja olbmot eai badjelgeahččan ja 

givssidan su. Nilas lei álo badjelis skoarremuoddá (boa-

res, gollon beaska), maiddái geasset gárvodii dainna. 

Ohca lei gáhkkordolggiin dahkkon. Nila Pirak muita-

lii ahte dološ sámit atne gáhkkora fievrun jábmiid riikii. 

Gáhkkor lei maiddái noaiddi veahkki. Oktii lei muhtin 

sápmelaš jápmán. Son bođii gáhkkora hámis gáddái 

čieru. Sápmelačča siellu lei šaddan gáhkkorin. Son čierui 

ja luoimmai. Gáhkkora jietna ja čalmmit ledje jápmán 

sápmelačča jiena ja čalmmiid láhkai. Gáhkkor lei das-

to vuodjan sápmelačča sieluin sáivui. Muhtimin sáh-

tii noaidi šaddat dahje dahkat iežas gáhkkorin. Muhto 

dábálaš olmmoš ii gierdan buokčalit jábmiidriikii sielui-

nis. Gáhkkoris leat golbma gacca, mat sáhtte veahkehit 

noaiddi bargguinis, ja várjalit su bahávuoiŋŋaid vuos-

tá. Gáhkkorratti šealgán várjala noaiddi jábmán olb-

muid vuoiŋŋaid vuostá. Nu ahte dat eai čákŋan noaid-

di siskkimuš sillui. Muhtimin geavai nu ahte jápmán 

sápmelačča siellu čáŋai gáhkkorii. Dalle sáhtii gullot 

jápmačeargun jaskes jávrriin. 

Piraka-noaiddis lei goahti Vuoskojávrri gáttis. Vuosko-

jávri orru nu čábbát ja jaskadit dego vuovddi speajal ja 

váriid čalbmi. Pirak lei bivdán das eallinagi. Son diđii 

ollu einnosteamis ja bahás fámuid birra. Goađistis son 

čohkkái ja guldalii biekka šuvvama ja elliid jietnademiid 

mat manne stuorra jávrri rastá. Beaivi lei su ipmil ja 

diibmu. Almmi balvvat ja ivnnit dieđihedje dálkkiid mat 

ledje vuordimis. Noaidi Pirak elii dainna maid luondu at-

tii. Dáidá ahte ii gávdno sámis luondduduovdda nu buh-

tis, čielggas ja fantasiija buvttadeaddji go jaskes, stuor-

ra jávri. Čázeoaivvis sáhtii noaidi speadjalastit. Dat lei 

dehálaš oassi noaiddi duppalvuođas. 

Pirak-noaidi lei okta daid maŋimuš duohta einnosted-

djiin Johkamohki suohkanis. Son jámii 1900-logu álggus 

go mu eadni lei áibba nuorra. 

Dološ sámit eai guođđán lundui 
ruskkaid ja bázahusaid. Dola dah-
ke dan mielde maid áigo málistit. 
Ii galgan olus vuhttot ahte olmmoš 
lei das fitnan dahje ássan.

noaiddi mátki jábmiidriikii

dán muitalusa lea muhtin noaiddi maŋis-
boahtti  muitalan. dat čilge jábmiidriikka 
mátkki. muitalusa lei lars pirak gullan, 
gándan. 

Go olmmoš jápmá, de su siellu buokčala 

boššui. Doppe dat girdila dego loddi 

guhkes, baskkes lanja čađa eatnama 

siskkožii. Ferte dan gaskkas boradit, 

go mátki lea guhkki. Mátkkoštettiin lea 

siellu birastahtton čiekŋalis seavdnja-

dasain ja hirpmus fasttes jienain. Lan-

ja geažis oidno čuovga, mii čuovgá 

dego násti, ja boahtá lagabui ja laga-

bui. Go olmmoš joavdá čuovgga lusa, 

de dat birastahttá su báhkka ja ivdnás 

čuovggain. Báhkka lea measta buol-

li báhkas. Olmmoš oaidná de iežas 

rupmaša orrumin eatnama alde. Dál 

šaddá girdimátki. Olmmoš girdá is-

soras stuorra leavttuin badjel váriid, 

jáhkemeahttun ruonas gittiid ja duov-

dagiid. Oba áigge son lea birastuvvon 

arvedávggi ivnniiguin. Vuovttain leat 

girkes násttit. Dasto son joavdá muh-

tin sáttogáddái. Birra leat fiskes rásse-

giettit ja ruonas niittut. Dalle son diehtá 

ahte son lea joavdan jábmiidriikii – son 

lea joavdan máttuidis ruovttubáikái. 

loga S. 63 ja VáStit
1. Maid mearkkaša sátni: Noidošit?

2. Maid geavahii noaidi go noidošii?

3. Namut golbma dehálaš luondduipmila!

4. Masa oaffarušai noaidi?

5. Mii sáhtii leat Sieidi?

daga ja oaHpa eambbo
1. Loga ja guldal girjji: Áigin Lávra 

Bassegohpi geassi. Čállán: Torkel 
Rasmussen. ČálliidLágádus 2010.  
Áigin Lávra deaivá noaiddi gáranas há-
mis. Girjjis sáhtát lohkat sudno vásihus-
aid birra.  

2. Válljejehket muhtin luondduipmiliid. 
Tevdnejehket dahje málejehket govvo-
siid. Sáhttibehtet bidjat rámaid sisa.  

3. Ohcet eará gálduin ja girjjiin eambbo 
sieide-muitalusaid. Lohket jitnosit earái-
de ceahkis.  

4. Plánejehket ja čađahehket meahcce-
mátkki. Čuvvot árbevirolaš njuolgga du-
said das mo luonddu árvvus atnit ja mo 
doppe heive láhttet. 



heajastalle ávvudedje náita-
lan bára
hávdádedje gieđahalle ja 
rádje

dán oaSiS oaHpat

 mo dološ sámit gásttašedje mánáid

  mo dološ sámit heajastalle 

  mo dološ sámit hávdádedje jápmán lagamuččaid

  Hutkat ja čállit teavstta govaide

Stuorra dáHpáHuSat 
eallimiS 

Sámi luondduosku lei guovddážis go olbmot ávvu-
dedje stuorra dáhpáhusaid eallimis. lávgoeadni 
basai máná bassi čázis ja attii sutnje šiela go mánná 
gásttašuvvui ja oaččui nammašiela.  
 
irggástallanáigi sáhtii bistit guhká ovdal go irgi ja 
moarsi beasaiga náitalit. jápmán olbmuid hávdá-
dedje báktelomiide dahje jaskes jávresulluide. Sámit 
osko ahte jápmán olbmuid vuoiŋŋat manne jábmiid-
máilbmái, Sáivui . 



Ovdal jo go mánná riegádii, álggii noai di 
ráhkkanit ja oaffaruššat. Nissonipmil Sár-
áhk ká várjalii ogi ja veahke hii nissona 
riegádeamis. Lei dábálaš ahte siidda ássit 
jugistedje Sáráhká ovddas. Nisu sáhtii 
nieguid bokte oažžut oktavuođa nuppi 
máilmmiin. Dán láhkai son oaččui die đu 
dan birra guđemuš fuolki galggai oaž žut 
ođđa eallima su máná bokte. 

Go mán ná lei stuorrulan, ja šattai áigi 
gásttašit su, de lávgo eadni bijai máná 
lieggačáhcái ja basai su das. Muhtin 
guovlluin válde máná muhtin bassi johkii 

ja lávgo su bassijoga čázis. Mánná oaččui 
de jápmán fuolkki nama. Dán láhkai bea-
sai jápmán fuolkki siellu máná bokte fas 
eallát. Mánná oaččui su identitehta ja 
iešvuođaid. 

Noaidi celkkii:
Dál oaččut nama, mii lea čuvvon min soga 
doložis. Don galggat šaddat seammalága-
nin go duot nisu/dievdu gii bálvalii siidda-
olbmuid bures. Son lei johtil, gievra ja jier-
bmái. Buorre báhčči ja guolásteaddji. Nu 
galggat don ge šaddat.

máná gáSttašeapmi ja nammaVierut

ogi šaddá eatni goaŧus, loahpas dat 
riegáda ja lea šaddan mánnán
lávgoeadni son gii basai máná bassi čázis



Maŋŋá gástta goivo ráiggi máná 
oađđin sadjái ja leikejedje gástačázi 
dohko ja devde ráiggi fas. Dasto oaččui 
mánná nammašiela. Dat sáhtii leat 
messetriekkis, dahje riekkis dahkkon 
eará metállas dahje čoarvvis. 

nammašiella galg gai suodjalit máná 
bahávuoiŋŋain. Dat heŋgestuvvui 
geaŧu dahje gietkama bajil dassá go 
mánná stuorui, ja dan rájes dat gid-
destuvvui raddái. Lei maid dábálaš 
ahte mánná oaččui luođi maid juige 
go muittašedje su, dahje ságastedje su 
birra. 

79

suodjalit várjalit
geaŧu máná oađđinsaji



gáibmi

Sámis lea leamaš, ja lea ain árbevierru namahit 
máná muhtin fuolkki ja lagamusa maŋis. Dat 
mearkkaša ahte mánná oažžu seammá nama go 
son. 

Olmmoš gii oažžu gáimmi, atná dan hui alla gud-
nin. Oažžut gáimmi mearkkaša ahte dus leat attál-
dagat ja iešvuođat mat leat nubbái mávssolaččat. 
Šiega, barggánis ja buorredáhtolaš leat muhtin 
dákkár attáldagat main lea alla árvu. Mánná 
galggašii oažžut dán olbmo nammašiela ja árbet 
su attáldagaid. Dát vierru lea dábálaš miehtá 
sirkum polára guovllu. 

árbevierru dábálaš
attáldagat máhttu
mávssolaččat divrasat, alla árvu
vierru dáhpi

náittoSVierut 
irggástallan
Lei dábálaš ahte váhnemat gávdne ja evtto-
hedje vuogas guoimmi iežaset nieiddaide 
ja gánddaide go sii ledje náitalanahkái ol-
lán. Dattege ii lean dábálaš bágget nieid da 
dahje gándda náitalit. Dieđusge dat dáhpá-
huvai gal. Go nieida ja gánda gávnnadeigga, 
de soai sáhtiiga irggástallat máŋga jagi 
ovdal go beasaiga náitalit. gán da galggai 
čohkket ollu gihliid ovdal go beasai nieid-
dain náitalit. Nieidda váhnemat galggaiga 
dohkkehit irggi ja mearridit goas ledje 
doarvái ollu gihlit dahje gihleruđat. Bárra 
eaba galgan leat sogalaččat. 

Soagŋu
Go lei mearriduvvon ahte diet nieida 
heivešii sin gándii dahje bárdnái eamidin, 
de šattai soagŋu. Soagŋus galge leat fárus 
gándda sogalaččat ja soagŋogába. Sis leat 
mielde buot gihlit go bohtet herg gii guin 
nieidda ássanbáikái. Dasto galget golbmii 
vuodjit birra goađi ovdal go soagŋo gába 
manná sisa ja jearrá nieidda áhčis: ”Ožžot 
go guossit boahtit goahtái?” Jos gánda 
dahje bárdni lea miela mielde, de áhčči 
vástida: ”De ožžot!”. Soagŋogába manná 
olggos ja gohčču soagŋo fáru ja gándda 
sisa. Gánda dearv vaha buohkaid goađis. 
Nieidda dearv vaha maŋimustá. Dasto juh-
ket, boradit ja hervvoštallet. Nieida oažžu 
buot gihliid. 

guoimmi ustiba, eallinskihpára
náitalanahkái ahki go lea gárvvis náitalit
gihliid skeaŋkkaid, silbbaid ja golliid
sogalaččat fulkkežat
soagŋu náitinmátki

soagŋogába irggi olmmái, skihpár dahje 
ságadoalvu 
soagŋofáru buohkaid geat leat mielde mátkkis

náitaleapmi dolin

De lea áigi náitalit. Bára oaivvi bajil časko didnogeđggiin 
vai šaddet čuotnamat. Dát čatná oktii náittosbára vai 
sudno náittos eallin šaddá lihkolaš. Dáinna lágiin ustibat 
sávvet dearvvašvuođa ja mánnáoažžunlihku sudnuide.

didnogeđggiin erenoamáš geađgi mas 
riššet čuotnamat dahje dolat go časká 
daid oktii

čuotnamat



eatnan ássiid eatnama ássiid
máttut sii geat elle ovdal min

jápmin 
Sáivu/Sávja
Sápmelaččat osko ahte jápmán olbmo 
vuoigŋa manai nuppi máilbmái. Doppe 
lei bassi báiki man gohčodedje Sáivun. 
Davvinuorta Sámis dat gohčoduvvui 
Sávjan. Sii jáhkke ahte Sáivu lei buorre 
sadji gosa boah tit maŋŋá jápmima. 

Sáivvus elle jábmit seammá láhkai go 
eatnama alde, dušše ollu lihkolat eallima. 
Sámit jurddašedje ahte jápmán olbmo 
siellu elii nuppi máilmmis, dahje iežas 
áimmus. Dat čuovui eatnan ássiid daguid. 
Sieluin lei erenoamáš fápmu mii sáhtii 
leat sihke bahá ja buorre. 

Olbmot atne muittus ahte máttut, dahje 
sielut oidnet buot maid sii barget. Danne 
sii várrogasat johte meahcis, ja álo muite 
jearrat lobi ovdal go ceggejedje lávu dah-
je goađi. 

Sáivu sáhtii leat muhtun jaskes jávri 
dahje ráfálaš suolu. Noaidi sáhtii fit-
nat Sáivvus go dárbbašii veahki jápmán 
fulkkiin dahje jápmán noiddiin. Mátkái 
dárbbašii noaidi Noaidelotti, Noaideguoli 
dahje  Noaidesarvá. Máddin dahje lullin 
daid namat ledje Sáivoloddi, Sáivoguolli ja 
Sáivosarvvis.



spiret boraspiret ja boralottit

Hávdádeapmi

Olbmot jáhkke ahte jábmi riegádii ođđasit ja dárbbašii 
ávdnasiid ođđa eallimis, Sáivvus. Danne lei dábálaš 
bidjat jábmiid hávddiide ávdnasiid maid jáhkke ahte sii 
dárbbašedje. muhtin hávddiin leat gávdnon sabehat, 
vuokkat ja eará ávdnasat. Jos dálvet jápme, de bidje 
jábmi muhtin bákteloapmái. Barde vel geđggiid ala vai 
spiret eai galgan gaikkodit ja billistit hávddi. 

Eanaš hávddit leat gávdnon bassi báikkiid ja siiddiid lah-
ka, dahje jávresulluin. Daid ii leat álki gávdnat, go dološ 
sámit eai leat merken hávddiid. 

loga S. 77 ja VáStit
1. Maid barggai lávgoeadni? 

2. Mii sáhtii bistit guhká? 

3. Gosa dološ sámit hávdádedje jápmán 
olbmuid? 

4. Maid sámit osko vuoiŋŋaid birra? 

5. Jábmiidmáilmmis lei sierra namma.  
Mii dat lei?

daga ja oaHpa eambbo
1. Golmmas joavkkus: Muitalehket guđet 

guimmiide mo sámi luondduoskku 
áigge dáhpáhuvai gásttašeapmi ja 
náitaleapmi, ja mo hávdádeapmi 
čađahuvvui.  

2. Dahket čuovvovaš doahpagiidda 
čilgehusaid: lávgoeadni, nammašiella, 
bákteloapmi, jávresuolu, gástačáhci, 
árbe vierru, gáibmi, guoibmi, gihlit, 
ustibat, mánnáoažžunlihkku, Sáivu/
Sávja. 

3. Dahket dán kapihttala illustra šuvn-
naide ja govaide heivvolaš teavsttaid. 



dán oaSiS oaHpat

 mo sámit ohppe risttalašvuođa

 goas rihppaskuvla álggii norggas

 mo eiseválddit geahččaledje jávkadit sámi 
luondduoskku

 gii læstadius lei, ja maid son mearkkašii sámiid 
risttalašvuhtii

Sámi luonddu oSku ja riSttalašVuoHta

Ollu olbmot, ja erenoamážit nissonat, 
goddojedje, dannego eiseválddit gádde 
ahte sii ledje noaiddit. Dát dáhpáhu-
vai ollu báikkiin máilmmis, maiddái 
Várggáin 1600-logus. Várggáide lea 
dál huksejuvvon noaide muitomearka. 
Dáiddár: Louise Bourgeois 2011.

gonagasat ja báhpat mearridedje  
ahte buot olbmot galge guođđit 
luonddu oskkoldaga ja jorgalit ristta-
lašvuhtii. olbmot geat eai dan dahkan, 
ráŋggáštuvvojedje garrasit. báh pat ja 
miššonearat muitaledje sámiide ahte 
sin ipmilat eai leat duo đat. 

gonagas ásahii rihppa skuvl la norg-
gas jagi 1736. dan galge buot mánát 
čuovvut vai ohppe dan oskku mii sin 

mielas lei dat rivttes, risttalašvuohta. 
Sámi luondduosku gildojuvvui. dat 
mearkkaša ahte ii lean šat lohpi bálva-
lit luondduipmiliid. goavdát boldojedje 
ja ollu noaiddit gillájedje jápminduo-
mu. 

læstadius lei sárdni deaddji ja máhtii 
sámegiela. ollu sámit ledje gullan su 
birra. Sii ádde jedje maid son sártnui, ja 
šadde risttalažžan. 

Sámi luonddu oSku ja riSttalašVuoHta

Muitobáikkis Várggáin buollá agálaš 
dolla, mii gudne jahttá olbmuid geat 
dubmejuvvojedje noai din ja ožžo 
jápminduomu.

gonagaS ja báHpat  bágge
jedje olbmuid jorgalit 
riSttalaš VuHtii

Dan áigge go risttalašvuohta álggus bođii 
Sápmái, stivrejedje ja mearridedje gonagasat 
measta buot. Sii mearridedje ja ásahedje meas-
ta okto buot lágaid. Dál leat mis maid lágat 
maid buohkat fertejit čuovvut, muhto daid leat 
mii ovttas mearridan. Lágat muitaledje ahte ol-
bmot galge boahtit ipmil bálvalusaide, gásttašit 
mánáid girkus, náitalit girkus ja hávdáduvvot 
girko eatnamii. girkobálvá ja báhppa merkii-
ga girjái geat eai lean girkus. Sii geat eai lean 
boah tán ipmilbálvalussii, ráŋggáštuvvojedje. 

Gonagasas lei buot fápmu, ja son sáh-
tii meas ta okto mearridit buot lágaid. 
Dánmárku/Norgga gonagas Kristian 4. 

Miššoneara oahpaheamen sámiide mii 
biibbalis čuožžu.

Miehtá Sámi huksejuvvojedje ollu girkut vai olb-
mot galge sáhttit čuovvut ipmilbálvalusaid. Máze 
vuosttaš girku vihahuvvui jagi 1721. Govas otná 
Máze girku mii huksejuvvui jagi 1965.
 



miššonearat oahpahedje risttalašvuođa birra
návlejuvvui giddejuvvui

riHppaSkuVla
Báhpat ja miššonearat geat bohte Sáp  mái, 
muitaledje sámiide ahte sin luonddu  ipmilat 
eai leat duođat. Sii muita ledje ahte gávdno 
dušše okta ipmil mas lea buot fápmu ja son 
lea bajimusas máilm mis. Jesus lea su bárdni 
mii russii návle juvvui ja bajásčuožžilii ja eal-
lái fas. Muhtin áigge maŋŋá son manai al-
bmái Ipmel áhči lusa. Muhtimat jáhkket ahte 
dat mii Biibbalis čuožžu, lea Ipmila sátni. 
Dat mearkkaša ahte Ipmil lea dan dadjan. 

Sii oahpahedje sámiide ahte sii gal get oskut 
dan duohta ja áidna Ipmilii ja eallit nu mo 
Jesus. Muđui sii gillájit helvehis maŋŋá jáp-
mima ja eai beasa albmái Ipmel  áhči lusa. 
Danne lei dehálaš ahte sámit ohppe loh-
kat. Dalle sii sáhtte ieža lohkat mii biibbalis 
čuožžu. 

Rihppaskuvlla ásahedje Norggas jagi 
1736 ja dat lei dan áigge áidna skuvla. 
rihppaskuvllas ohp pe mánát biibbala  
lohkat , sálmmaid lávlut, áhččemin-rohko-
sa, oskkudovddas tusa ja ipmila máid nut. 
Buot nuorat galge čađahit rihppa skuvl la ja 
čájehit ahte máhtte sihke sálmmaid, roh-
kosiid ja eará biibbalteavsttaid. Go máhtt e 
visot, besse  bargagoahtit ja náitalit. 

Báhppa sárdnideamen sámiide risttalaš-
vuođa birra.

Rihppaskuvlaoahppi 
jugista viinna. 
Ruksesviidna lea 
Jesusa vara symbola.



almmolaččat nu ahte buohkat sáhtte oaidnit
eiseválddit sii geat mearridedje
ovdamunnin buorrin

fuolahedje bukte, adde
suoli čihkosis, nu ahte earát eai oainne

Noidošeapmi.

Noidošeapmi ja luondduvuoiŋŋaid bálva -
leapmi gildojuvvui. girkohearrát ja báh-
pat jáhkke ahte noaid dit barge ovttas 
bi ruin, ja ahte sii sáhtte bidjat baháid, 
dahje bijagiid earáide. Ollu goavdát vál do -
jedje noiddiin ja boldo juvvo jedje. Muh tin 
noaiddit gillá jedje jápminduomuid ja bol-
dojedje almmolaččat. Dát dahk kui vai olb-
mot ja eará noaiddit galge ballát ja jorgalit 
risttalaš vuhtii. eiseválddit mear ri  dedje 
muhtin njuolg gadusaid mat ledje ovda -
munnin sidjiide geat šadde risttal ažžan. 

Ruoŧa beale Sámis mearri dii gonagas 
jagi 1340 ahte sii geat jorgaledje ristta-
lašvuhtii, ožžo eatnamiid. Datte ii lean 
álki áibbas guođđit luondduvuoiŋŋaid. 
Luondduipmilat han fuolahedje buriid 
dálkkiid ja biekkaid nu ahte bivdu manai 
bures ja šaddu šattai buorre. 

Muhtimat suoli ain bálvaledje luonddu   -
ipmiliid. Dáhpáhuvai maid ahte sii basse 
eret bassi čázi mainna mánná girkus lei 
basson, ja gásttašedje ođđasit luonddu-
oskkoldaga vieruid mielde. 

luondduoSkkoldat gildo



sárdnideaddji olmmoš gii sárdnida
viidát guhkes gaskkaid
čomistedje čoahkkanedje
leavai viidánii, šattai stuorisin

Sámit šaddet riSttalažžan
Ádjánii máŋga čuohtejagi ovdal go sápme laččat 
šad de risttalažžan. Ollu sámit balle ráŋggáš-
tuvvo mis. Muhti mat jáhkke buot dasa maid 
báhpat ja miššo nearat muitaledje. Muhtin báh-
pat ja miššonearat ohppe maiddái sámegiela, 
vai sámit galge áddet biibbala sisdoalu. 

Læstadius lei risttalaš sápmelaš ja sárdni-
dead dji gii máhtii sámegiela. Son jođii viidát 
Sámis ja sárdni dii. Olbmot ledje gullan sága su 
birra, ja sii čomistedje gullat su sártniid. Daid 
mii gohčodit namain čoakkalmas. Læstadius 
oahpahii maiddái ođđa sárdnideddjiid. Sámit 
viššalit bohte čoakkalma saide ja liikojedje 
su muitalusaide ja čuovvuledje su jurdagiid. 
ollugat čuovvuledje risttalaš vuođa ja šadde 
risttalažžan. 

Dađistaga eambbot čuovvuledje ođđa oskku. 
Læsta diusa oskkoldat leavai ja šattai sierra 
risttalaš oskkoldahkan. Dan 
namma lea leastadianisma. 
Dat leavai olbmuid miel-
de gitta Amerihkkái. Otne 
lea risttalašvuohta váldo-
oskkoldat miehtá Sámi. 

Læstadius (1800–1861) lei 
risttalaš sárdne almmái ja 
sápmelaš. Son sárdnidii sáme-
gillii, vai sámit galge áddet mii 
biibbalis čuožžu. 

Sámegiella lea otne dábálaš 
ipmilbálvalusain.

Čoakkalmas Buolbmágis jagi 
1960. Sárdne almmái ja sear-
vegoddi leat čoakkalmasa 
maŋŋá čoahkkanan boardagii 
govvejuvvot.

loga S. 87 ja VáStit
1. Maid mearridedje gonagasat ja báhpat dan 

áigge go risttalašvuohta bođii Sápmái? 

2. Maid muitaledje báhpat ja miššonearat 
sámiide ? 

3. Makkár skuvlla ásahii gonagas jagi 1736? 

4. Maid dan skuvllas ohppe? 

5. Maid mearkkaša dat ahte sámi luonddu osku 
gildojuvvui? 

6. Makkár bargu lei Læstadiusas? 

7. Manne ollu sámit čuovvuledje Læstadiusa ja 
šadde risttalažžan? 
 

daga ja oaHpa eambbo 
1. Digaštallet: Sáhttá go bágget olbmo oskut, 

dahje molsut oskku? 

2. Oza eambbo dieđuid eará gálduin Læstadiusa 
birra. Čále oanehis biografiija su birra.  

3. Ohccet dieđuid muhtin girkuid birra. 
Gávnnahehket goas dat leat huksejuvvon.  

4. Čuovvot muhtin ipmilbálvalusa, dahje 
čoakkalmasa din guovllus. Muitalehket mo dat 
čađahuvvui. 



95

govat

olggošgovat: Kjerstin Andersen, Arcticphoto.com.uk 
Aina H. Guttorm Einarsen: s 92v
Anne Margrethe Gaup: s 24v
Ávvir: s 81
Bryan ja Cherry Alexander/Arcticphoto.com.uk: s 6,7, 8, 
9,10, 11, 16, 17, 18, 19, 20, 21,22,23,24b,26, 27b, 28, 29,30, 
31, 34, 36,37,38, 39, 40, 42, 43, 44,45, 47, 48,49, 50, 51, 53, 
55, 57, 58, 59, 
Eirin Edvardsen: s 25b, 
Frank Ingilæ: s 61
Kjerstin Andersen: s 74, 
Mihkku Solbakk: s 13b, 62,65, 66,68, 69, 70, 71, 73, 76, 77, 
78, 83, 85, 91, 
Minna Saastamoinen: s 12, 13v, 25v, 27v, 28bo, 80, 86–87, 
88, 90v, 
Noras govvavuorká: s 93
Shutterstock: s 5, 
Statens portrettarkiv, Stockholm: s 92b
Wikimedia: s 89v 
Wilks Design: s 79b

kárttat 
Kart og Grafikk / Gerd Eng Kielland s 15, 35

Sárgosat
Ingunn Utsi: s 90b
Inhabitmedia: s 41
Knud Leem, 1767: s 64, 89
Lilienskiold su 1700: s 79
Mette Newth: s 28vo, 30, 31, 
Olaus Magnus 1555: s 82
Sverre Kvernmo: s 84, 

teavsttat
Gula Gula: Mari Boine: s 37
Noaidi oahpai mo eallit: Árbevirolaš inuhka máinnas: s 40
Sedna, ábiid eadni: Árbevirolaš inuhka máinnas: s 41
Árbevirolaš inuhka máinnas: s 46
Vuoražas ja fális: s 54:  Jorden – vår mor. De norske 
Bokklubbene. 2002. Sámegillii: Heidi G. Einarsen
Eana almmis: s 55: Jorden – vår mor. De norske 
Bokklubbene. 2002. Sámegillii: Heidi G. Einarsen
Árbevirolaš sámi máinnas: s 60
Sieidi-muitalus: s 70. Árbevirolaš máttasámi máinnas. 
Noaidi Pirak: s 72–73: Brita Pollan. Noaidier.2002. Sámegillii: 
Heidi G Einarsen
Noaiddi mátki jábmiidriikii: s 74: Brita Pollan. Noaidier.2002. 
Sámegillii: Heidi G. Einarsen



 


	Sirkumpolára guovlu
	Sirkumpolára eamiálbmogat
	Birget buolaš guovlluin
	Sirkumpolára eamiálbmogiid oskkoldagat
	Sámiid luondduosku
	Noidošeapmi
	Stuorra dáhpáhusat eallimis
	Sámi luondduosku ja risttalašvuohta

